
Savjet za nacionalne manjine Re-
publike Hrvatske  održao je 3. listopada  
2025. godine  111. sjednicu u zgradi Vlade 
Republike Hrvatske na Trgu sv. Marka 2 
u dvorani 121/I  u Zagrebu. Gospodin 
Tibor Varga, predsjednik Savjeta za na-
cionalne manjine, otvorio je sjednicu, poz-
dravio prisutne i predložio  

DNEVNI RED 

usvajanje zapisnika sa 110.  sjednice  

Izvješće Hrvatske radiotelevizije o proiz-1. 
vedenim, suproizvedenim i objavlje-
nim 
programima namijenjenim informiranju 2. 
pripadnika nacionalnih manjina u Re-
publici 
Hrvatskoj u 2024. godini 3. 
Godišnje izvješće o utrošku sredstava 4. 
osiguranih u Državnom proračunu Re-
publike 
Hrvatske za 2024. godinu („Narodne 5. 
novine“, broj 149/23 i 125/24) u razdjelu 
020 Vlada 
Republike Hrvatske, glava 02021 Stručna 6. 
služba Savjeta za nacionalne manjine, 
aktivnost A732003 potpore za programe 7. 
ostvarivanja kulturne autonomije 
nacionalnih manjina 8. 
Prijedlog odluke o imenovanju Komisije 9. 
za otvaranje prijava prijedloga progra-
ma 
pristiglih na Javni poziv za 2026. go-10. 

dinu 
Prijedlog odluke o imenovanju Povje-11. 

renstva za raspodjelu sredstava udru-
gama i 
ustanovama nacionalnih manjina za 12. 

2026. godinu 
Prijedlog Poslovnika o radu Povje-13. 

renstva 
Zamolbe udruga i ustanova nacionalnih 14. 

manjina za prenamjenu sredstava 
Razno. 15. 

 

Ad 1. Izvješće Hrvatske radiotelevizije o 
proizvedenim i objavljenim programima 
namijenjenim informiranju pripadnika na-
cionalnih manjina RH u 2024. godini. 
HTV prošle je godine objavio 6796 minuta 
sadržaja namijenjenog pripadnicima na-
cionalnih manjina, što je 1,29% cjelokup-
nog programa. To je manje nego 2023. 
godine kada je zastupljenost manjinskog 
programa bila 1,38% i nije dovoljno. Po-

zitivan pomak dogodio se u minutaži emi-
tiranja specijalizirane emisije Manjinski 
mozaik, ali ni to nije dovoljno da bi se 
pridonijelo zadovoljavajućoj zastupljenosti 
manjina u programima Hrvatske radiote-
levizije – rekao je predsjednik Savjeta 
Tibor Varga. Govorio je o minutaži poje-
dinačnih emisija i informativnog programa 
vezanog za nacionalne manjine. Također 
je izrazio nezadovoljstvo prenošenjem nje-
govih izjava u emisiji Prizma i tretiranjem 
Savjeta. Predstavnici Hrvatske radiotele-
vizije ukazali su na pozitivne pomake u 
odnosu na 2023. godinu i spremnost na 
poboljšanje kvalitete priloga te daljnje 
traženje adekvatnijeg rješenja za mjerenje 
zastupljenosti i gledanosti manjinskog sa-
držaja nego li se to postiže minutažom. 
Zajedničkom raspravom pozitivno je za-
ključeno kako je danas digitalni pristup 
programima i sadržajima poput aplikacije 
HRTi neophodan kako bi se postigla veća 
zainteresiranost, popraćenost i gledanost 
svih sadržaja pa tako i manjinskog. Svi 
sudionici rasprave suglasili su se i oko 
važnosti poticanja kvalitete priloga koji 
odražavaju stvarnu sliku manjinskih tema 
spram kvantitete koja ne daje zadovolja-
vajuće konkretne učinke i pomake. 

Ad 2. Savjet je usvojio i  Odluku o Go-
dišnjem izvješće o utrošku sredstava osi-
guranih u Državnom proračunu Republike 
Hrvatske za 2024. godinu („Narodne no-
vine“, broj 149/23 i 125/24) u razdjelu 
020 Vlada Republike Hrvatske, glava 
02021 Stručna služba Savjeta za nacionalne 
manjine, aktivnost A732003 potpore za 
programe ostvarivanja kulturne autonomije 
nacionalnih manjina. 

 

Ad 3. Savjet je usvojio prijedlog odluke o 
imenovanju Komisije za otvaranje prijava 
prijedloga programa pristiglih na Javni 
poziv za 2026. godinu. 
 

Ad 4. Savjet je usvojio prijedlog odluke o 
imenovanju Povjerenstva za raspodjelu 
sredstava udrugama i ustanovama nacio-
nalnih manjina za 2026. godinu i prijedlog 
Poslovnika o radu Povjerenstva. 
 
Ad 5. Zamolbe udruga i ustanova nacio-
nalnih manjina za prenamjenu sredstava 
odobrene su jednoglasno. 
 
Ad 6. Pod točkom razno predsjednik Sa-
vjeta najavio je održavanje edukativnog 
seminara “Prijave na javni poziv savjeta 
prema novim kriterijima financiranja i 
ugovaranja” 8. listopada u 10:30 sati u 
velikoj dvorani Hrvatskog novinarskog 
društva u Perkovčevoj 2 u Zagrebu. Poziva 
sve udruge i ustanove nacionalnih manjina 
koje su putem Savjeta za nacionalne ma-
njine bile sufinancirane iz Državnog pro-
računa za ostvarivanje programa kulturne 
autonomije u 2025. godini, odnosno koje 
su sa Savjetom sklopile ugovor o sufina-
nciranju programa, da pošalju svoje pred-
stavnike na seminar. Također, poziva sve 
udruge i ustanove nacionalnih manjina 
koje se namjeravaju prijaviti na Javni 
poziv za 2026. godinu da prijave svojeg 
predstavnika na seminar. 

Zvonko Kostelnik, prof. 

111. SJEDNICA SAVJETA ZA NACIONALNE MANJINE 
REPUBLIKE HRVATSKE

И того року 1. октобра у Петров-
цох означена 34. рочнїца страданя бра-
нїтельох и цивилох, та з тей нагоди у 
церкви Покрову Пресвятей Богородици 
служена панахида за шицких забитих, 
нєстатих и умартих горватских бранї-
тельох и цивилох котру служел паноцец 
Владимир Седлак. 

На грекокатолїцким теметове 
Хлопска шпивацка ґрупа КУД-а „Яким 

Гарди“ одшпивала гимну Републики 
Горватскей, а потим положени венци и 
запалєни швички шицким страдалнї-
ком. Венєц положели висланїк предси-
дателя Рерпублики Горватскей, Минис-
терства горватских бранїтельох, 
висланїк Влади Републики Горватскей, 
Горватского собору и Министерства ну-
кашнїх дїлох, представителє Вуковар-
ско-сримскей жупаниї и Городу Вуко-
вару, Совит за бранїтельох и Општина 

Боґдановци заєднїцки венєц шицким 
горватским бранїтельом. После покла-
даня венцох паноцец Владимир Седлак 
з пригодну молитву за шицких погину-
тих привитал присутних, домашнїх и 
госцох. Школяре Основней школи Ан-
туна Бауера Подручней школи Пет-
ровци одрецитовали даскельо пригодни 
писнї, а Хлопска шпивацка ґрупа КУД 
„Яким Гарди“ одшпивала шпиванку 
„Ей нє видно тот мой валал“. У мено 
Месней заєднїци шицких привитала 
предсидателька Агнетка Иван, а у мено 
Општини Боґдановци началнїк Марко 
Барун. Наглашели на важносц очуваня 
здогадованя на попдїї зоз 1991. року у 
Петровцох, понеже жертва пострадалих 
бранїтельох и цивилох уткана до фун-
даментох шлєбодней и нєзависней Ре-
публики Горватскей. На покладаню вен-
цох присуствовал и Звонко Костелник, 
член Совиту за национални меншини 
РГ и предсидатель Општинскей и Жу-
панийскей ради Руснацох. После по-
кладаня венцох и привитних словох 
шицки поволани на банкет до Соко-
лани.  

Звонко Костелник, проф. 

ОЗНАЧЕНА 34. РОЧНЇЦА ЗДОГАДОВАНЯ НА 
СТРАДАНЄ БРАНЇТЕЛЬОХ И ЦИВИЛОХ У ПЕТРОВЦОХ

Панахида за шицких забитих, нєстатих и умартих горватских бранїтельох и цивилох

Хлопска шпивацка ґрупа КУД „Яким Гарди“

Початок октобра велїм Микло-
шевчаньом доволує чежки здогадованя 
на траґични днї єшенї 1991. року, кед 
векшина з нїх мушела зохабиц родни 
валал. Цеком Отечественей войни живот 
страцели дзешецеро Миклошевчанє, а 
двоме ше ище вше водза як нєстати. 
Гоч час преходзи, памятки на нїх нє 
блядню.  

И того року, 8. октобра числени 
Миклошевчанє, госци, представителє 
жупанийскей и локалней власци, члени 
бранїтельских орґанизацийох, цивилних 
здруженьох зоз подруча општини зишли 
ше у центру Миклошевцох же би дали 
чесц и здогадли ше шицких настрадалих 
у войни. У миклошевскей церкви Рож-
дества Пресвятей Богородици була от-
римана Служба Божа котру служел мик-
лошевски парох о. Роман Ступяк. Далєй 

ше означованє предлужело у центру 
валала коло памятней табли зоз менами 
погинутих, дзе положели венци и запа-
лєли швички члени фамелийох поги-

нутих и нєстатих, представителє власци 
и бранїтельских здруженьох. 

Леся Мудри

Школяре Основней школи Антуна Бауера Подручней школи 
Петровци

Представителє Општини Боґдановци и Месней заєднїци  
Петровци

Покладанє венцох Представителє Министерства нукашнїх дїлох и Министерства 
бранїтельох

ОЗНАЧЕНА 34. РОЧНЇЦА СТРАДАНЯ 
МИКЛОШЕВЧАНЬОХ У ОТЕЧЕСТВЕНЕЙ ВОЙНИ

Покладанє венцох у центру Миклошевцох

При Союзу Русинох Репуб-
лики Горватскей од самого 
його снованя иснує видава-
тельство. У рамикох видава-
тельства видаваю ше два ча-
сописи, Нова думка и Венчик, 
лїтопис Думки з Дунаю и 
кнїжки хтори прейду на роз-
писаним конкурсу. Споза того 
и такого Союзового видава-
тельства стоя велї особи, а 
найглавнєйша медзи нїма 
главна и одвичательна редак-
торка Вера Зелинац.  

Праве за тото и таке Союзово 
видавательство зацикавел ше 
пан Марио Беґанович, заґреб-
ски новинар и автор доку-
ментарних филмох, хтори 

тиж и автор и редактор Мен-
шинского мозаїку хтори ше 
емитує пиятками на Першей 
програми Горватскей теле-
визиї. То емисия о национал-
них меншинох хтори исную 
у Републики Горватскей. Так 
зачала нова идея о знїманю 
ище єдного Меншинского мо-
заїку о Руснацох у РГ.  

Окрем видавательства авто-
рови була цикава и сама Вера 
Зелинац як особа, єй профе-
сия, аматерска робота на кул-
турним планє и подобне. Так 
одредзени термин знїманя, 
хторе тирвало три днї, од 16. 
по 18. септембер. Знїмало ше 
на вецей атрактивних лока-

цийох у Вуковаре. У парк 
лєсу Адица, дзе ше предста-
вел хор КУД „Осиф Костел-
ник“ Вуковар, чия членїца и 
Вера Зелинац. Потим у Ґим-
назиї Вуковар дзе панї Вера 
Зелинац преподава горватски 
язик. Тиж так и у Союзових 
просторийох дзе ше находзи 
и редакция видавательства. 
Совит Новей думки праве 
мал схадзку, а на нєй окрем 
редакторки були присутни и 
Дубравка Рашлянин, предси-
дателька Союзу Русинох РГ, 
о. Владимир Седлак, член 
совиту редакциї, та Агнетка 
Балатинац, Любица Гаргай и 
Леся Мудри, члени редакциї. 

Окрем уж спомнутого автора 
и редактора Мария Беґано-
вича, за нову емисию Мен-
шинского мозаїку знїмали: 
Томислав Трумбеташ, знїма-
тель, Славен Вуйнович, тон 
майстор и Иван Билушич, 
майстор ошвиценя. 

Понеже од знїманя по еми-
тованє вше прейду и по дас-
кельо мешаци, верим же и з 
тей нагоди будземе патриц 
єдну красну емисию, або, як 
сам автор люби повесц, при-
поведку Меншинского мозаї-
ку. 

  Лю. Гаргай 

НОВА ПРИПОВЕДКА МЕНШИНСКОГО МОЗАЇКУ

Райко Жутич и Владо Ерделї зоз гвизду знїманя Веру Зелинац За телевизию бешедує предсидатель вуковарского Дружтва 
Мирко Дорокази

Совит и редакция Новей думки и Венчику Мишани хор КУД „Осиф Костелник“ Вуковар у Адици

З нагоди Дня националних 
меншинох Городу Заґребу, 
27. септембра на Зринєвцу 
представена настава на язикох 
националних меншинох Го-
роду Заґребу. Представени 
школски активносци и кул-
турна програма мадярскей, 
ческей, македонскей, бош-
няцкей и болгарскей менши-
ни. Циль бул приблїжиц граж-
даном богатство язика и тра-
дициї котре меншини прено-
ша през образованє и нагла-
шиц важносц очуваня иден-
титету и порозуменя у заєд-
нїци.

Програма ше предлужела и 
28. септембра зоз початком 
на 10 годзин. Зоз плеховим 
оркестром отворена мани-
фестация Днї националних 
меншинох Городу Заґребу у 
музичним павильону на Зри-
нєвцу, котру орґанизовала Ко-
ординация радох и предста-
вительох националних мен-
шинох Городу Заґребу, а по-
кровитель бул городоначалнїк 
Заґребу Томислав Томашевич. 
Манифестация уж 15 роки 
промовує мултикултурал-
носц, заєднїцтво и очуванє 
идентитету. На Манифестациї 
ше представели 16 нацио-
нални меншини: албанска, 

бошняцка, болгарска, чарно-
горска, ческа, мадярска, ма-
кедонска, польска, ромска, 
руска, словацка, словенска, 
сербска, италиянска, турска 
и українска, а шицки пред-
ставели традицийни обичаї, 
облєчиво музичну и фолклор-
ну творчосц, видавательство 
и информованє и националну 
кухню. Програма облапела и 
ревию народного облєчива 
шицких учашнїкох и пред-
ставянє фолклорней творчос-
ци. Учашнїком и госцом ше 
зоз привитнима словами оз-
вали соборски заступнїк Ар-
мин Ходжич, предсидатель 
Координациї радох и пред-

ставительох Городу Заґребу, 
висланїца городоначалнїка 
Марта Кис, висланїк Тибора 
Варґи предсидателя Совиту 
за национални меншини РГ 
Дарко Шонц, член Совиту за 
национални меншини РГ. 

Спомедзи шеснац национал-
ни меншини руску нацио-
налну меншину представяло 
КУД „Яким Гарди“ зоз Пет-
ровцох, котре на манифеста-
циї виведло два руски народ-
ни танци „На танєц“ и „Пе-
товски танцоше нялкоше“.   

 
Звонко Костелник, проф.

НА ЗРИНЄВЦУ ОТРИМАНИ ДНЇ НАЦИОНАЛНИХ 
МЕНШИНОХ ГОРОДУ ЗАҐРЕБУ  

Штанд зоз часописами и кнїжками у виданю Союзу Русинох РГ

Венчик руских танцох Представитель рускей националней меншини Городу Заґребу 
Михайло Тимко и Антонио Тимко

Члени КУД „Яким Гарди“ зоз Петровцох

 Од 10. по 12. октобер у просторийох 
Центра за едукованє городского Чер-
веного крижа Осиєк у одпочивалїщу 
Меркур у Ораховици, отримани Ок-
ругли стол „Руснаци вчера, нєшка, 
ютре“ и XVІ схадзка предсидатель-
ства Союзу Русинох Републики Гор-
ватскей, Совиту и редакциї Новей 
думки, и Одбору за школство и 
науку, а шицко у орґанизациї Союзу 
Русинох Републики Горватскей. Тиж 
так присуствовали и члени жупа-
нийских, городских, општинских 
Радох, та Представитель рускей на-

ционалней меншини Городу Заґребу. 
На сходу участвовали двацец и тройо 
учашнїки зоз наших местох, а дис-
кутовало ше о: 
 

• Прияви на Явну поволанку Совиту 
за национални меншини РГ по 
нових критериюмох; 

  
• Предклад Критериюмох финан-
сованя програмох витворйованя 
културней автономиї националних 
меншинох; 

 

• Звит Горватскей телевизиї о зро-
бених програмох за информованє 
националних меншинох за 2024. 
рок. 

Шлїдуюцого дня предлужени схад-
зки Предсидательства Союзу, Совиту 
и редакциї Новей думки, предсида-
тельох жупанийских, городских, оп-
штинских Радох и Представительки 
Осєцко-бараньскей жупаниї рускей 
националней меншини. 
 

Звонко Костелник, проф. 

ОТРИМАНИ ОКРУГЛИ СТОЛ „РУСНАЦИ ВЧЕРА, НЄШКА, 
ЮТРЕ“ У ОРАХОВИЦИ 

Учашнїки Округлого стола

Совит и редакция Новей думки Предсидательство Союзу Русинох РГ

У орґанизациї мадярских здруженьох, 12. ок-
тобра у Кородю отримана 26. Медзинародна 
смотра мадярских фолклорних дружтвох у 
Републики Горватскей, а орґанизатор було 
КУД „Ади Ендре“ зоз Кородю, под покрови-
тельством Совиту за национални меншини 
Републики Горватскей. Смотра отримана у 
Доме култури, у котрим попри домашнїх на-
ступели и седем ґрупи мадярских фолклорних 
ансамблох зоз Старих Янковцох, Осиєку, Вар-
дарцу, Ласлова и Кородю, медзи котрима на-
ступели и члени фолклорного ансамблу КУД 
„Яким Гарди“ зоз Петровцох, а представели 
ше зоз Венчиком руских народних танцох. 
Шицких присутних привитал предсидатель 
КУД-а „Ади Ендре“ Йосип Кел и член Совиту 
за национални меншини Звонко Костелник. 

Звонко Костелник, проф. 

У КОРОДЮ ОТРИМАНА МЕДЗИНАРОДНА СМОТРА 
ФОЛКЛОРНИХ МАДЯРСКИХ ДРУЖТВОХ У РЕПУБЛИКИ 

ГОРВАТСКЕЙ

Привитне слово у мено домашнїх трима Йосип КелВенчик руских танцох

Додзельованє подзекованя за участвованє у програмиЗаєднїцка фотоґрафия учашнїкох

Танєчнїки КУД «Яким Гарди» на бини у Кородю

КУД „ЯКИМ ГАРДИ“ ЗОЗ ПЕТРОВЦОХ НА ОТВЕРАНЮ 
ФОЛКЛОРНИХ ВЕЧАРОХ

Винковски єшенї постали по-
пуларно-наукови сход жридловей 
култури котри вишли зоз души на-
ших людзох, вони чуваре кедиш-
нього валала, звичайох и писньох, 
вони указую слики прешлосци и те-
рашньосци, упуцуюци на нєвиглє-
дани напрями и можлївосци у бу-
дучносци. Под шатром Винковских 
єшеньох на обновеней площи котра 

ноши назву манифестациї, 12. сеп-
тембра, отворени Фолклорни вечари, 
Жупанийска смотра жридлового 
фолклору. Манифестацию отворел 
жупан Вуковарско-сримскей жупаниї 
Иван Босанчич, а городоначалнїк 
Винковцох у своєй бешеди наглашел 
же шицки вароши маю штири рочни 
часци, а Винковци пейц и то кед 
починаю Винковски єшенї. Спомед-

зи дзешец дружтвох котри того ве-
чара указали свою богату традицию, 
наступело и КУД „Яким Гарди“ зоз 
Петровцох, котре поряднє наступа 
на фолклорних вечарох, а предста-
вело ше зоз руским танцом „Танцо-
вала би я танєц та за танцом“. Пет-
ровчанє уж традицийно на каждих 
Єшеньох на котрих презентую нє 
лєм руски жридлово танци и шпи-
ванки, алє и народне облєчиво Рус-
нацох того краю. Фолклорни вечари 
то традицийна смотра зоз котру за-
починаю Винковски єшенї, а насту-
паю културно-уметнїцки дружтва 
зоз шицких крайох Вуковарско-срим-
скей жупаниї, представяюци богати 
скарб славонского краю и любов ґу 
нашлїдству наших предкох.  

 
Звонко Костелник, проф. 

Танєчнїки КУД «Яким Гарди» з Петровцох на 60. Винковских єшеньох

Венчик руских танцох Танєчна пара Далия Лойдл Джуджар и 
Саша Бильна

Жупанийска смотра фолклору ВСЖ у рамикох ювилейних 60. Винковских єшеньох

У шветочним дефилеу члени КУД «Яким Гарди»Танєц на завераню «Винковскох єшеньох 2025. «

На поволанку КУД „Славко Янкович“ 
зоз Шишковцох, КУД „Яким Гарди“ 
зоз Петровцох участвовало на 9. Смотри 
свадзебних обичайох и шпиваня. Ма-
нифестация котра през роки свойого 
отримованя постала значна подїя у 
Шишковцох, а од першого отримованя, 
кед орґанизация була вельке виволанє, 
по нєшкайши дзень, програма значно 
виросла и достала на квалитети. Тота 

манифестация ма за циль, окрем чуваня 
свадзебних обичайох и промоцию свад-
зебного шпиваня „сватовца“. Окрем 
КУД „Яким Гарди“ зоз Петровцох котре 
зоз своїм танцом и младосцу одушевело 
вельочислену публику, представели ше 
дружтва зоз Иванкова, Церней, Батрини 
и зоз Осиєку. На концу програми пред-
ставена модна ревия Етно здруженя 
„Диван“ зоз Церней. 

Манифестация отримана 6. септембра 
на школским спортским терену у Шиш-
ковцох. Того року смотра у знаку титули 
Валалска престолнїца Вуковарско-срим-
скей жупаниї 2025, котру Шишковчанє 
пишно ноша. 

Звонко Костелник, проф. 

Танєчнїки КУД „Яким Гарди“ на бини у Шишковцох Танєчна фиґура

ЗОЗ ШВЕТОЧНИМ ДЕФИЛЕОМ ЗАКОНЧЕНИ ЮВИЛЕЙНИ 
60. ВИНКОВСКИ ЄШЕНЇ

Шветочни дефиле 21. септембра по 60. 
раз ожил винковски улїци. Найвекша 
горватска, алє и европска манифестация 
традицийней култури позберала седем-
дзешат фолклорни ґрупи и вецей як 
три тисячи учашнїкох. После рока на 
вельки дзвери ше врацели осемдзешат 
кочи и шедлаче. Зоз шветочним дефи-
леом у котрим участвовали седемдзешат 
културно-уметнїцки дружтва, медзи кот-

рима и КУД „Яким Гарди“ зоз Петров-
цох, фолклораше ище раз указали же 
ше дзечнє одволую на Винковски єшнї 
и приходза до Винковцох. Учашнїки 
шветочного дефилеа зоз вельочисленима 
танцошами постарали ше же би Ви-
нковци знова заблїсли од прекрасного 
народного облєчива и народних шпи-
ванкох провадзени зоз народнима ор-
кестрами. 

Найвекша новосц тогорочного дефилеа 
же ше, после длугшого часу, закончел 
на стадиону ГФК Цибалия. По перши 
раз городоначалнїк Винковцох Йосип 
Ромич подзелєл подзекованя шицким 
учашнїком на самим стадиону. На концу 
шицки учашнїки затанцовали шокецке 
коло.  

Звонко Костелник, проф. 

ОТРИМАНА 9. СМОТРА СВАДЗЕБНИХ ОБИЧАЙОХ И 
ШПИВАНЯ У ШИШКОВЦОХ

У орґанизациї Союзу Русинох РГ 
и Городскей библиотеки з Вуковару, 19. 
септембра отирмане стретнуце зоз пред-
ставнїками Заводу за културу войво-
дянских Руснацох и Новинско-видава-
тельней установи Руске слово зоз Нового 
Саду. 

Стретнуце отримане на поволанку 
Союзу Русинох РГ як предлуженє сот-
руднїцтва зоз Руснацами за гранїцу РГ 
на културним и видавательним уровню. 
У просторе за младих Городскей биб-
лиотеки символичного мена „Спаялица“, 
нащивителє ше мали нагоду упознац 
зоз богату видавательну роботу двох 
значних институцийох у култури и ин-
формованю Руснацох Войводини. 

На збуваню присуствовали член 
Совиту за национални меншини Звонко 
Костелник, предсидатель Ради рускей 
националней меншини городу Вуковару 
Зденко Бурчак, заменїк началнїка Оп-
штини Боґдановци Ярослав Медєши, 
парох вуковарскей грекокатолїцкей цер-
кви Олеґ Закалюк и числени особи за-
цикавени за нови виданя на руским 
язику. 

Предсидателька Союзу Русинох 
РГ Дубравка Рашлянин привитала гос-
цох наглашуюци наздаванє же будзе 
ище таких стретнуцох и же ше сотруд-
нїцтво на рижних проєктох значних за 
нашу меншину у Горватскей и Сербиї 
преглїби, а вец им дала слово. У мено 
Заводу за културу войводянских Рус-
нацох бешедовал Саша Сабадош, ди-

ректор тей институциї хтори нам пред-
ставел роботу институциї хтора ше 
стара за чуванє материялного и духов-
ного идентитету рускей националней 
меншини у Сербиї. З тей нагоди беше-
довол о роботох на каталоґу музейней 
збирки у Руским Керестуре. Од числених 
виданьох Заводу окреме представена 
велька моноґрафия керестурскей фа-
мелиї Будински хтору ушорела етно-
лоґиня – конзерваторка др Миряна Дє-
кич, занята у Покраїнским заводу за 
защиту култури. О зазберованю и змисту 
моноґрафиї панї Дєкич обсяжно беше-
довала. 

О роботи Новинско-видавательней 
установи Руске слово бешедовал ди-
ректор Установи Борис Варґа, хтори 
начишлєл обсяжну роботу у седем дї-
ялносцох хтори провадза шицки обласци 
вязани за живот Руснацох у Сербиї и 
ширше. To тижньово новини „Руске 
слово”, видавательна редакция кнїжкох 
и Руского християнского календара, ча-
сопис за дзеци "Заградка", часопис за 
науку, литературу, културу и уметносц 
„Шветлосц”, мултимедиялни часопис 
за младих МАК, Новинска аґенция „Ру-
тенпрес” и интернет онлайн виданя и 
Документацийни центер друкованих и 
диґиталних виданьох НВУ „Руске сло-
во”. 

O „Рускей кухарки” бешедовала 
авторка Блаженка Хома Цветкович, 
хтора потолковала одкадз черпала идеї 
за рецепти хтори по рукопису єй мацери 

прилагодзени сучасним кухарком и ку-
харом, шицко записане на стари способ 
вимеране у декох же би малади особи 
без искуства могли хасновац тоти ре-
цепти. Кухарка вишла по руски и як 
окремна кнїжка по сербски друкована 
на латинки, нажаль прикладнїкох по 
руски уж нєт за купиц, алє ше роздумує 
о другим виданю, понеже иснує вельки 
интерес за тоту кнїжку. Блаженка Хомова 
Цветкович представела и моноґрафию 
хтора тих дньох вишла як резултат сот-
руднїцтва медзи Руснацами у Канади з 
Руским словом. Моноґрафия ше вола 
Саскачеван мой други дом, кнїжка на-
писана троязично – по руски, анґлийски 
и сербски, и вишла з нагоди означованя 
20-рочнїци иснованя руского здруженя 
у Канади. 

Кед слово о видавательстве за дзе-
ци у рамикох Руского слова, о кнїжкох 
и приручнїкох бешедовала Ясмина Дю-
ранїн, хтора наглашела окремну повагу 
хтору Руске слово пошвецує литератури 
наменєней наймладшим. Окрем часо-
пису Заградка друкую ше и рижни при-
ручнїки, вифарбйованки и други файти 
кнїжкох наменєних наймладшим. Так 
нам представена и вифарбйованка Наша 
свадзба зоз можлївосцу виштригованя, 
зоз хторей ше наймладши уча о наших 
свадзебних звичайох. 

Вероника Вуячич, редакторка Ру-
тенпресу, представела способ роботи 
на найшвидшим информантивним сред-
ству, то веб боки хтори ушорює и на 

У ВУКОВАРЕ ПРЕДСТАВЕНА ВИДАВАТЕЛЬНА ДЇЯЛНОСЦ 
ВОЙВОДЯНСКИХ РУСНАЦОХ

Представнїки Заводу за културу войводянских Руснацох и Руского слова

хторих ше находза кратки информациї 
и наяви о збуваньох у руских штредкох 
у Сербиї и ширше. З тей нагоди нас за-
модлєла же бизме им поряднєше поси-
лали информациї о наших виданьох 
хтори би могла подзелїц на Рутенпре-
су. 

У розгварки после викладаня було 
рижни питаня вязани за можлївосц ку-
пованя и плаценя кнїжкох прейґ интер-

нету, цо за тераз нє можлїве. Спрам 
словох Бориса Варґи, Руске слово за 
тераз нє ма кнїжкарню у хторей ше 
може дацо купиц. За тераз наруджби 
зоз РГ будзе примац Иван Лїкар з Мик-
лошевцох и приношиц нам наручени 
кнїжки, бо так найєдноставнєйше и 
найтуньше. Зденко Бурчак замодлєл же 
би ше наяви културних манифестацийох 
у Сербиї кладли голєм два-три тижнї 

скорей збуваня, бо вше єст зацикавених 
патрачох з нашого боку, а кед наява 
лєм два або три днї скорей самей ма-
нифестациї, нє годни зме ше орґанизовац 
зоз превозом. И тота идея прилапена. 

Стретнуце закончене зоз приємним 
заєднїцким друженьом у просторе готелу 
Лєв у Вуковаре. 

Вера Зелинац

Фестивал култури и 
єдла „Порто Етно“ котри зє-
динює музику, танєц и ґас-
трономию, отримовал ше 19. 
и 20. септембра у Риєки. У 
рамикох фестивалу, всоботу 
на Адамовичовей гаци на-
щивителє мали нагоду кош-
товац єдла рижних нацио-
налних меншинох и уживац 
у шпиванкох и танцох кул-
турно-уметнїцких дружтвох. 

Руснацох на фестивалу пред-
ставяло домашнє дружтво Ру-
синох и Українцох „Рушняк“ 
Приморско-ґоранскей жупа-
ниї, а як їх госци з рускима 
шпиванками и танцом насту-
пело Културно-уметнїцке 
дружтво „Яким Ґовля“ Мик-
лошевци. На ушорених штан-
дох ше нашли слани и сладки 
специялитети з рижних же-
мох котри представяли на-

ционални меншини: албан-
ска, бошняцка, мадярска, ма-
кедонска, руска, русийска, 
сербска, словенска, словацка, 
италиянска, українска и чар-
ногорска. Попри коштованя 
деликатесох, публика ужива-
ла и у богатей културней про-
грами. Миклошевчанє ше з 
тей нагоди представели зоз 
шпиванками „А хто видзел“ 
и „Послала ме швекра“, а 

старша танєчна ґрупа зоз тан-
цом „Добри вечар, дзивча-
та“. 

Фестивал „Порто Етно“ 
отримани дзевяти раз, а ор-
ґанизаторе и того року преш-
вечели же култура и ґастро-
номия маю моц зєдиньовац 
людзох без огляду на їх по-
ходзенє и язик. 

Леся Мудри 

Борис Варґа, директор Руского словаСаша Сабадош, директор Заводу за  
културу войводянских Руснацох

Привитне слово предсидательки Союзу 
Русинох РГ Дубравки Рашлянин

Миклошевска старша танєчна ґрупа Мишана шпивацка ґрупа з Миклошевцох

ФЕСТИВАЛ „ПОРТО ЕТНО 2025“: РОЗЛИЧНОСЦ И 
ТРАДИЦИЯ У ШЕРЦУ РИЄКИ 

Паноцове на Святей Служби БожейВирнїки у церкви на Кирбай

Внєдзелю, 5. октобра, преславене швето 
Покрову Пресвятей Богородици – пет-
ровски Кирбай. Торжествене богослу-
женє очольовал протоєрей-ставрофор 
о. Владислав Рац, бачки декан и коцур-
ски парох, а зоз нїм сослужовали ище 
дзевецме грекокатолїцки священїки зоз: 
Миклошевцох, Вуковару (двоме), Райо-
вого Села, Липовлянох, Канижи, Нового 
Саду, Шиду и Беркасова. Улогу домаш-
нього на преслави окончовал петровски 
парох о. Владимир Седлак, а богослу-
женю ше познєйше приключели и ри-
мокатолїцки священїки зоз Старих Ян-
ковцох и Вуковару 3. 
Шветочносц и торжественосц обрядох 
зоз свою увежбаносцу дополнєли пет-

ровски швичкаре, а шпиванє, правда 
аж на концу пре технїчни проблеми 
приходу, коло домашнїх дзиякох возве-
лїчал хор грекокатолїцкей парохиї зоз 
Коцура. 
Пред вельким числом вирних, а окреме 
було зауважене же було нє лєм старших 
людзох, алє и младши фамелиї, а тиж и 
досц дзецох, наказовал о. Владислав 
Рац. През казань окрем швета Покрову 
Пресв. Богородици, дорушел и тот Святи 
ювилейни рок, його духовне значенє за 
чловека християна. Божу ласку и бла-
гослов як знак Божого пребаченя може 
прияц лєм тот котри и сам щиро преба-
чел своїм ближнїм, цо на концу и мод-
лїме зоз молитву Оченаш: „И пребач 

нам нашо грихи (длуства ґу тебе), як 
цо и ми пребачуєме нашим длужнїком“, 
наглашел о. Рац. 
Гоч од рана на рати падало, охвилєло 
ше на хвильку и шерца вирних були 
полни же по Служби Божей будзе и од-
пустови обход коло церкви.  
У пополадньових годзинох коцурски 
хор нащивел уникатни памятнїк на пет-
ровским теметове и помодлєл ше за 
шицких страдалих Петровчаньох у Оте-
чественей войни, а потим обиходзаци 
по валалє мали нагоду чуц и о других 
проєктох и значних институцийох и бу-
динкох у Петровцох. 

о. Владимир Седлак 

Процесия коло петровскей церкви Покрову Пресвятей Богоро-
дици на Кирбай

Священїки на Святей Служби Божей у Петровцох на Кирбай

ПРЕСЛАВЕНИ КИРБАЙ У МИКЛОШЕВЦОХ

Пондзелок, 8. септембра, у Миклошев-
цох преславене швето Рождества Пре-
святей Богородици, Кирбай. Службу 
Божу, зоз початком на 11 годзин, пред-
водзел миклошевски парох о. Роман 
Ступяк, а госцуюци паноцове зоз Сербиї 
були о. Михайло Режак зоз Шиду и 
Владимир Еделински Миколка зоз Бер-

касова, зоз Босни пришол млади о. Вла-
димир Заставни, капелан у Девятини и 
Прнявору, та паноцове зоз Горватскей 
о. Владимир Седлак зоз Петровцох, о. 
Никола Ступяк зоз Липовлянох и о. 
Олеґ Закалюк зоз Вуковару, хтори и 
споведал вирних.  
Служба Божа була шпивана на церков-

нославянским язику, а провадзела ю 
шпивацка ґрупа КУД „Яким Ґовля“ 
Миклошевци и члени миклошевского 
церковного одбору. Апостол одшпивал 
Иван Лїкар, а Евангелию читал о. Вла-
димир Еделински Миколка. Казань по 
горватски отримал капелан зоз Босни 
о. Владимир Заставни. 

Иван Лїкар  

ПЕТРОВЧАНЄ И ГОСЦИ РАДОШНЄ ПРЕСЛАВЕЛИ 189. КИРБАЙ 

У тим чишлє, почитовани читателє, 
обробиме швета писани зоз „червену 
букву“ у нашей рускей традициї - од 
септембра по новембер. 

  

8. септембра швето  
Народзеня Пресвятей  

Богородици / Мала Матка 
Божа 

Пресвята Богородица народзена 
од Йоакима, хтори бул дальши потомок 
цара Давида и Ани, хтора була дзивка 
зоз священїческей фамелиї. Народзена 
є и жила як дзецко у Назарету, у Галилеї, 
жидовскей дияспори. Народзенє 
Пречистей Дїви Мариї єдно зоз 
найстарших и найвекших християнских 
шветох. У нас ше тото швето у народзе 
вола и Мала Матка Божа, бо означує 
єй народзенє, а швето Велькей Матки 
Божей єй преславйованє у нєбе. 

 

14. септембра швето  
Воздзигнуца Чесного Хреста 
Господнього / Воздвижениє 

 
Тото швето означує барз значну 

подїю, кед у штвартим столїтию ознова 
допущене насельованє жительства до 
Єрусалиму. Християнє на чолє зоз св. 
Єлену, мацеру цара Константина и зоз 
єрусалимским владиком Макарийом и 
вирним народом нашли чесни хрест 
Господнї, тот исти на котрим вон бул 
розопяти. Теди владика Макариє 
дзвигнул високо хрест и поблагословел 
народ зоз словами: „Спаш Господи 

народ твой и благослов нашлїдство 
твойо“ и вец го у процесиї однєсли до 
Єрусалиму. 

 

1. октобра швето Покрову 
Пресвятей Богородици 

 
У дзешатим столїтию, точнєйше 

911. року, 1. октобра, у богородичней 
церкви у Влахерни (єдна част 
Константинополю), под час саночного 
служеня у полней церкви народу, указала 
ше Пресв. Богородица зоз покровцом 
над народом котри ше у своїх нєбезпекох 
модлєл, Мария була окружена зоз 
святителями и ангелами. Андрий 
Юродиви и його ученїк Епифаний 
шведочели тей подїї з котру потвердзене 
цо од самих початкох у Церкви тримане, 
же Мария модлїтелька и покровителька 
християнского роду. 

 

26. октобра швето  
св. Димитрия мученїка / 

Митра 
 

Св. Димитрий жил у Сримскей 
Митровици у другей половки трецого 
столїтия. Бул вояк и царски управитель, 
хтори чесно жил свойо поволанє и 
прето велїм постал нє лєм приклад, 
алє и понуканє же би и сами постали 
християнє. Пре вельки преход його 
поданїкох на християнство бул мучени, 
а вец и забити праве под час молитви 
по розказу цара Максимияна котри сцел 
знїщиц християнство, а ниа, його 
управитель и заповиднїк и сам бул 
християн. Його мощи пре безпечносц, 
кед Гуни и Аваре почали превальовац 
зоз сивера до Римского царства, 
пренєшени до городу Солуну вєдно з 
административним центром. Цали Срим 
слави го як свойого патрона, подобнє 
як Босна и Славония св. пророка Илию.  

 

8. новембра швето  
Архангела Михаила и  

ангелских силох / Михала  
 

Видими и нєвидими швет, познати 
нам од самих початкох Св. Писма, а 

так и у Вируї. У природи исную и 
безтїлесни сили, котри уособено як 
божих глашнїкох зоз греческим словом 
наволуєме ангелами. Спомедзи нїх 
главну улогу маю архангели Михаил, 
Гавриїл и Рафаил. Каждому його мено 
у своїм жидовским походзеню одредзує 
порученє котре дава Божому народу 
Израилю: Михаил = хто як Бог, Гавриїл 
= Божи глашнїк, вистконошитель, 
Рафаил = Бог лїчи. Шицким нам позната 
молитва тиж власному ангелови 
хранительови. 

 

21. новембра швето 
 Уводзеня пресв.  

Богородици до Храму /  
Воведениє 

 
Уводзенє Пресвятей Богородици 

до Єрусалимского храму ище єдно од 
пейцох вельких богородичних шветох, 
и здогада нас на обряд Марийового 
пошвецаня Богу. Спрам приданя, 
родителє Йоаким и Ана завитовали ше 
же кед им Бог подарує же би мали 
дзецко, же го завитую служеню у 
єрусалимским храме. Мария, як и други 
таки дзеци, як мала була приводзена 
до єрусалимского храму. У храмскей 
школи ше учила писац, читац и раховац, 
а участвовала и у каждодньовних 
богослуженьох. Сам обряд уводзеня и 
способ одрастаня по 12. рок, хтори 
означує жидовске полнолїтство, описани 
у духовним спису „Яковова 
протоевангелия“. Спрам старозавитного 
прикладу, од самих початкох 
християнства, та лєм цо нє по нєшкайши 
днї, було дзецох котрих, по Марийовим 
прикладу, родичи приводзели до 
манастирских заєднїцох дзе ше учели, 
а кед одросли велї з нїх постали монахи, 
монахинї, чесни шестри, або чесни 
браца. Дацо подобне було и зоз малим 
семинаром, у котрим ше рихтали будуци 
богослове, котри єдного дня буду 
священїки. 

 
о. Владимир Седлак

НАШО ХРИСТИЯНСКИ ШВЕТА – НЄРУХОМИ ШВЕТА 
(9. ПО 11. МЕШАЦ)

„СТИХ КОЛО СТИХА –  
ЗДОГАДОВАНЄ НА ОСИФА КОСТЕЛНИКА“ 

Всоботу, 18. октобра, з 
початком на 17 годзин, у 
Велькей сали Горватского 
дома Вуковар отримана треца 
литературно-музична мани-
фестация „Стих коло стиха 
– здогадованє на Осифа Кос-
телника“. Манифестацию ор-
ґанизовало културно-умет-
нїцке дружтво „Осиф Кос-
телник“ зоз Вуковару у соор-
ґанизациї Союзу Русинох Ре-
публики Горватскей.  

Од углядних госцох на 
манифестациї були: Дубравка 
Рашлянин, предсидателька 
Союзу Русинох РГ, Йосип 
Палош, началнїк Управного 
оддзелєня за дужтвени дїял-
носци Городу Вуковару, Зден-
ко Бурчак, предсидатель Ради 
рускей националней менши-
ни городу Вуковару и пано-
цец о. Олеґ Закалюк, парох 
вуокварски. 

На самим початку слово 
вжал предсидатель домаш-
нього Дружтва Мирко Доро-
кази, а потим Дубравка Раш-
лянин и Йосип Палош хтори 
отворел манифестацию. 

Перше дружтво хторе 
наступело на програми було 
домашнє КУД „Осиф Кос-
телник“ Вуковар, а наступело 
зоз мишаним хором у вивод-
зеню двох шпиванкох „Слу-

хай мили, слухай“ и „Кед би 
чарни очка“, а Любица Гаргай 
пречитала писню Осифа Кос-
телника „Хори дзеци“. Ву-
коварске Дружтво наступело 
у ище єдним блоку зоз ище 
двома шпиванками „Добру 
ноц“ и „Накошени маради-
ки“. Хор наступел под руко-
водзеньом водителя музичней 
секциї Ивана Лїкара. 

Шлїдуюце наступело 
КУД Русинох Винковци. З 
тей нагоди ше представело 
зоз двома шпиванками „Чийо 
же то конї“ и „Шугайова мат-
ка“ под руководзеньом Деяна 
Циковца. Анастазия Коняре-
вич пречитала писню Осифа 
Костелника „Нєвеста“. 

Як треци наступели гос-
ци зоз Кули, зоз Бачкей, КУД 
Др Гавриїл Костельник. Вони 
ше вуковарскей публики 
представели зоз трома шпи-
ванками „Вечар ми є, вечар“, 
„Ой, поточе“ и „Чийо то дзив-
чатко“. Шпиванє на гармо-
ники провадзела фахова ру-
ководителька Еуфемия План-
кош, хтора их и порихтала 
за наступ. Александар План-
кош пречитал писню Осифа 
Костелника „Родими край“. 

Потим наступели Ми-
колшевчанє, КУД „Яким Ґов-
ля“. З тей нагоди Женска 

шпивацка ґрупа одшпивала 
два шпиванки „Нє пий коню 
воду“ и „Кед квитли овоци“, 
а музично их провадзели 
Лана Вулич на гармоники и 
Андрей Пап на прими. Леся 
Мудри пречитала писню Вла-
димира Провчия „Наш швет“.  

КД Руснацох Осиєк з 
тей нагоди наступело зоз дво-
ма писнями „При мачохи“ 
Осифа Костелника и „Суше-
дово“ Агнетки Костелник Ба-
латинац, а пречитала их длу-
горочна членїца дружтва Дуб-
равка Рашлянин.  

Зоз Петровцох пришло 
Дружтво Руснак. Вони пре-
читали два писнї, Сара Ґу-
бица писню Ганчи Папан-
дриш Гаргаї „Ручнїк“, а Ана 
Еделински писню Еуґениї 
Врабец „Мацерова кудзель“. 
За наступ их порихтала учи-
телька Наталия Гнатко. Шпи-
вацка ґрупа у провадзеню ор-
кестра одшпивала шпиванку 
„Зреє жито, зреє“, а водитель 
оркестра Иван Лїкар. 

Остатнї наступели госци 
словацкей националней мен-
шини, КПД „Людовит Штур“ 
зоз Илоку. Вони одшпивали 
пейц шпиванки, два шпиван-
ки одшпивала хлопска шпи-
вацка ґрупа, а три женска 
шпивацка ґрупа, а тиж одре-

цитовали и єдну писню по 
словацки. 

Тогорочна културна ма-
нифестация була пошвецена 
прозней творчосци Осифа 
Костелника. Писатель Осиф 
Костелник зявел ше перше 
зоз прозу, а написал 18 при-
поведки. Кед ше вежнє обсяг 
його доприношеня рускей 
литератури, може ше шлє-
бодно твердзиц же припо-
ведки були його найвекше 
доприношенє.  

Наступи спомнутих 
дружтвох були преткани зоз 
рефератом о прозней твор-
чосци Осифа Костелника.  

Манифестация „Стих 
коло стиха – здогадованє на 
Осифа Костелника“ отримана 
зоз финансийну потримовку 
Городу Вуковару, Совиту за 
национални меншини Репуб-
лики Горватскей и Ради рус-
кей националней меншини 
городу Вуковару. Конферансу 
читали Любица Гаргай и 
Вера Зелинац, авторка кон-
феранси и реферату. 

Манифестация законче-
на зоз заєднїцку фотоґрафию 
шицких учашнїкох.  

За шицкох учашнїкох 
програми були орґанизовани 
вечера и друженє у Вуковар-

Шицки учашнїки програми
Йосип Палош, началнїк Управного 
оддзелєня за дужтвени дїялносци 
Городу Вуковару

Мирко Дорокази, предсидатель 
КУД «Осиф Костелник» Вуковар

Зоз роботи КУД „Осиф Костелник“ Вуковар

скей хижи у Адици. На нєс-
подзиванє шицких, у єдней 
часци ресторану була и мини 
свадзба зоз живу музику, так 
же и атмосфера на вечери 
була живша и веселша. По-
клопело ше и тото же по-
знєйше на пажици пред рес-
тораном бул рок концерт Пар-
тибрейкерсох зоз безлатним 
уходом, та хто сцел, могол 
ище и „партияц“ у тих ноцих 
соботових годзинох.  

Лю. Гаргай Водительки програми Вера Зелинац и 
Любица Гаргай

Словацке КПД «Людовит Штур» зоз Илоку Шпивацка ґрупа Дружтва Руснак под руководзеньом Ивана Лїкара

КУД Др. Гавриїл Костельник зоз Кули под руководзеньом Еуфемиї  
Планкош

Женска шпиваца ґрупа КУД «Яким Ґовля» Миклошевци у музичним 
провадзеню Лани  Вулич и Андрея Папа

Хор КУД-а «Осиф Костелник» Вуковар под руководзеньом Ивана Лїкара Хор КУД-а Русинох Винковци под руководзеньом Деяна Циковца

КД Руснацох Осиєк; Дубравка  
Рашлянин пречитала два писнї

Сара Ґубица и Ана Еделински читаю 
поезию

ОТРИМАНИ 7. САЯМ КНЇЖКОХ НАЦИОНАЛНИХ  
МЕНШИНОХ ВСЖ

У мешацу горватскей 
кнїжки, хтори тирва од 15. 
октобра по 15. новембер, 
Союз Русинох РГ и Рада рус-
кей националней мешини Ву-
коварско-сримскей жупаниї 
орґанизовали 7. Саям кнїжкох 
националних меншинох Ву-
коварско-сримскей жупаниї.  

Тогорочни „САКНАМ“ 
отримани зоз слоґаном „ Биб-
лиотекаре вибрали “ у про-
сторе Вуковарского музею у 
дворцу „Елц“, 18. октобра з 
початком на 10 годзин. Осем 
национални меншини хтори 
орґанизовани до Радох або 

маю представнїка у Вуковар-
ско-сримскей жупаниї, пред-
ставели свойо тогорочни ин-
формативни виданя и други 
видавательни проєкти. 

На початку шицких ви-
кладачох и нащивительох у 
мено орґанизатора привитала 
Дубравка Рашлянин, пред-
сидателька Союзу Русинох 
РГ, хтора наглашела важносц 
медзисобного сотруднїцтва 
и познаня идентитету нацио-
налних меншинох на нашим 
просторе, а нагода за таке 
зблїжованє и така манифес-
тация. Манифестацию про-

вадзели представнїк городу 
Вуковару Йосип Палош, про-
чалнїк Управного оддзелєня 
за образованє, спорт и бра-
нїтельох, и под’жупан зоз 
шора националних меншинох 
Срдян Єремич. 

Свою видавательну дї-
ялносц представели Бошня-
ци, Мадяре, Руснаци, Сло-
ваци, Серби, Албанци, Нємци 
и Українци. Редакторе беше-
довали о нових кнїжкох и 
часописох хтори друковани 
того року. 

Главна и одвичательна 

редакторка руских виданьох 
при Союзу Русинох РГ Вера 
Зелинац представела два нови 
кнїжки хтори друковани того 
року. Слово о сучасней при-
поведки младей авторки Ива-
ни Бики „Нє берце мачичку 
за водзача“ и кнїжки поезиї 
Томислава С. Кетелеша „Ча-
паш моєй души“. Редакторка 
наглашела же нашей редакциї 
окреме значни намаганя мла-
дих же би писали кнїжки за 
дзеци, бо вони наша будуч-
носц. Була то нагода же би 
ше публики озвала и Ивана 
Бики, млада авторка хтора 
гварела даскельо слова о 

Звонко Костелник, Вера Зелинац, Дубравка Рашлянин и Мирко Дорокази

Ивана Бики, авторка кнїжки за 
дзеци

Привитне слово предсидательки 
Союзу Русинох РГ

Привитне слово предсидателя 
Ради рускей НМ ВСЖ

Йосип Палош, представитель 
 Городу Вуковар

Срдян Єремич, под'жупан 
 Вуковарско \ сримскей жупаниї

КУД „ЯКИМ ГАРДИ“ У БАЧИНЦОХ НА ПЕРШИМ 
ФЕСТИВАЛУ „ВОЧИ СВЯТОМУ ЛУКОВИ“

власним виволаню же би пи-
сала на своїм мацеринским 
язику, а як уметнїца зоз за-
конченима преддипломскима 
студиями на Осєцкей акаде-
миї и илустровала свойо 
кнїжки. 

Окрем тогорочних тво-
рох, Союз Руснох РГ виложел 
и значни наслови зоз преш-
лих рокох, як и раритет, за-
чувани ориґинални числа Ву-
коварских новинох зоз пейд-
зешатих рокох 20. столїтия. 

О своїх виданьох беше-
довали и други меншински 
представнїки, наглашуюци 
же вибрали и виложели най-
значнєйши тогорочни твори. 

Манифестация отримана 
зоз финансийну потримовку 
Совиту за национални мен-
шини РГ, а була попровадзена 
и на телевизиї у емисиї за 
национални меншини „При-
зма“ и на радию. Збуванє за-
кончене зоз заєднїцким по-
лудзенком и друженьом 
учашнїкох. 

Вера Зелинац 

У велькей сали Дома култури у 
Бачинцох, у орґанизациї КПД „Драґутин 
Драґен Колєсар“, 18. октобра отримани 
концерт под назву „Вочи святому Лу-
кови“ на хторим, окрем домашнїх, на-
ступели ище штири дружтва. 

 
През музику, танєц и шпиванку 

публики ше представели члени КПД 
„Дюра Киш“ зоз Шиду, КПД „Иван 

Котляревски“ зоз Бикичу, сербске КУД 
„Младосц“ зоз Бачинцох и КУД „Яким 
Гарди“ зоз Петровцох. Петровчанє ше 
представели зоз танєчну ґрупу хтора 
виведла пейц танци и Хлопску шпи-
вацку ґрупу хтора одшпивала осем шпи-
ванки, а у провадзеню власного оркес-
тру. 

Ирина Папуґа представела свою 
трецу кнїжку пошвецену Бачинцом у 

хторей описани духовни живот, односно 
церква и парохия у Бачинцох, а на 
концу предсидателька бачинского друж-
тва Славица Видович придала подзе-
кованя учашнїком и гварела же концерт 
будзе традицийни, и потим одшпиване 
„На многая и благая лїта“. 

 
Звонко Костелник, проф. 

Представянє виданьох Союзу 
Русинох РГ

Венчик руских народних танцох у виводзеню КУД «Яким Гарди» з 
Петровцох

Хлопска шпивацка ґрупа

Главна и одвичательна редакторка Союзу Русинох РГ Вера Зелинац 
на манифестациї САКНАМ

Публика на збуваню

XV КУЛТУРНА МАНИФЕСТАЦИЯ КЕД ГОЛУБИЦА ЛЄЦЕЛА

Медзинародна XV 
културна манифестация 
„Кед голубица лєцела“, у 
орґанизациї Дружтва „Рус-
нак“, а з финансийну по-
тримовку Совиту за на-
ционални меншини РГ, 
Ради рускей националней 
меншини городу Вуковару, 
та Општинох Боґдановци 
и Стари Янковци, отрима-
на 26. и 27. септембра 
2025. року з богатим змис-
том. На истей означена 10. 
рочнїца виучованя руского 
язика и култури у ОШ Ан-
туна Бауера Вуковар, хтору 
порушало Дружтво „Рус-
нак“ з Раду рускей нацио-
налней меншини городу 
Вуковару.  

Културни активносци 
и програми отримани у 
Доме култури Петровци. 
Пияток отримана перша 
културна програма дзецин-
скей фолклорней творчос-
ци „Нашо искри“, хтора 
назву достала по першим 
Медзинародним филмским 
вечару Русинох/Русна-
цох/Лемкох, на хторим 
приказани документарни 
филм Искра, а програма 
предлуженє того филму. 
Програму отворели солис-
тки и два дзецински ґрупи 
Дружтва „Руснак“, а потим 
наступели петровски и ву-
коварски школяре ОШ Ан-
туна Бауера Вуковар хтори 
ходза на наставу руского 
язика и култури, солисти 

КУД-а „Яким Гарди“ Пет-
ровци, КУД-а „Осиф Кос-
телник“ и КУД-а Руснацох 
Осиєк, потим КУД Чаков-
ци, Здруженє за пестованє 
звичайох Мадярох Стари 
Янковци и Школа тамбури 
Општини Боґдановци. Ис-
того дня отримани треци 
Медзинародни филмски 
вечар Русинох/Руснацох 
на хторим приказани крат-
кометражни документарни 
филм „Най ше нє забудзе 
– Русини у Вельким Пе-
реґу (Румуния)“. Модера-
тор вечара бул Мийо Шай-
тош. О филму, хтори ви-
роснул зоз сотруднїцтва 
Дружтва „Руснак“ (Гор-
ватска) зоз Културним 
союзом Русинох Румуниї, 
як членох Шветового кон-
ґресу Русинох, бешедовали 

режисер филму Иван Лї-
кар, знїматель Йоаким Ер-
делї и парох з Велького 
Переґу о. Василь Бойчук.  

Всоботу дополадня, у 
Старих Янковцох положе-
ни венци на памятнїк бра-
нїтельом Отечественей 
войни, а у Општини от-
римане друге зашеданє 
Шветовей ради Шветового 
конґресу Русинох/Русна-
цох/Лемкох. Присутни 
були члени ради зоз седем 
державох: предсидатель 
Штефан Лявинец (Мадяр-
ска), Мартин Караш (Сло-
вацка), Ґеорґий Фирцак 
(Румуния), Михайло Фей-
са (Сербия), Ян Чопик 
(Ческа), Микола Бобинец 
(Україна) и домашнї Мийо 
Шайтош (Горватска). У ра-
микох зашеданя, контракт 
о сотруднїцтву з Дружтвом 
„Руснак“ подписали Руски 
народносни самоуправи 
зоз Сеґедину, Марияповчу, 
Дєндєшу и Облапяюце 
руске народносне нєпро-
фитне здруженє. Источаш-
нє отримане и треце за-
шеданє Шветовей ради ру-
синскей младежи. Присут-
ни були члени зоз шейсцох 
державох: предсидателька 

Светлана Бойчук (Руму-
ния), подпредсидатель 
Александер Гричко (Сло-
вацка), Даниєл Головацки 
(Мадярска), Срдян Ґовля 
(Сербия) и домашнї Матей 
Бурчак, а Яну Томкову зоз 
Ческей заступала Верони-
ка Словикова. 

Всоботу пополадню, 
на петровским теметове, 
госци зоз седем державох 
положени венци на памят-
нїк бранїтельом Отечес-
твеней войни и першей 
предсидательки Дружтва 
„Руснак“ Любици Сеґеди-
Фалц, а потим нащивели 
церкву Покрову Пресвятей 
Богородици. Госци доче-
кани зоз дзвонєньом дзво-
нох, а на уходзе их дочекал 
и привитал парох о. Вла-
димир Седлак. После на-
щиви одбута порада з ма-
дярску делеґацию хтора 
порушала спозагранїчни 
проєкт зоз цильом стрет-
нуца у мариянским святи-
лїщу у Марияповчу.  

Културна часц програ-
ми започала з фотовиставу 
„Лєци голубица, лєци“ хто-
ру порихтала и предста-
вела Еуґения Врабец, а от-

Дружтво Руснак

КУД „Яким Гарди“, Петровци



ворел ю предсидатель 
Дружтва „Руснак“ Мийо 
Шайтош. На централней 
културней програми, XV 
по шоре, „Кед голубица 
лєцела“ присутних приви-
тали предсидатель Друж-
тва „Руснак“ Мийо Шай-
тош, у мено предсидателя 
Совиту Тибора Варґи и у 
свойо мено, член Совиту 
за национални меншини 
РГ Звонко Костелник, а 
отворел ю предсидатель 
Шветовей ради Шветового 
конґресу Русинох/Русна-
цох/Лемкох (ШР ШКРРЛ) 
Штефан Лявинец. После 
интонованя гимнох РГ и 
Руснацох РГ, гимну ШК 
РРЛ одшпивал дует Ма-
риана Железна и Мартин 
Караш зоз Словацкей, а 
писню манифестациї стар-
ша шпивацка ґрупа и ор-
кестер Дружтва „Руснак“. 

На самим початку 
програми, спред Ради 
Шветового конґресу Ру-
синох, Почесну Грамоту 
предсидателя Шветовей 
ради ШКР, пан Лявинец 
уручел Наталиї Гнатко за 
посцигнути визначни ре-
зултати у розвиваню, пес-
тованю и презентациї ру-
синскей култури, у шицких 

єй аспектох домашнього 
и шветового руху. Програ-
му отворели солистки 
Дружтва „Руснак“ Дора 
Грецешин, Катя Сопка, Ан-
дреа Иван и Виолета Кур-
ди, потим дзецински ґрупи 
„Голубчата“ и „Голубки“, 
та старша шпивацка ґрупа 
у провадзеню свойого ор-
кестру, хторих увежбали 
Иван Лїкар и Наталия 
Гнатко. Попри домашнїх 
наступели КУД „Яким Гар-
ди“ Петровци, КУД „Осиф 
Костелник“ Вуковар и 
Здруженє за пестованє зви-
чайох Мадярох Стари Ян-
ковци. Зоз иножемства на-
ступели русински ансамбл 
„Голубок“ з Переґу Маре 
(Румуния), а зоз Словацкей 
наступела шпивачка ру-
синских народних шпи-
ванкох Мариана Железна 
и то у провадзеню Мар-
тина Караша зоз Словац-
кей и тамбурового оркес-
тру Мартина Бурчака 
Slavonski sokak зоз Гор-
ватскей. Госци зоз Сло-
вацкей уручели дарунки 
Општини Боґдановци, па-
рохиї Петровци, Подруч-
ней школи Петровци и 
Дружтву „ Руснак“. Про-
грама закончена зоз шпи-
ванку „Дай нам, Боже, до-

бри час“, а одшпивали ю 
шпивацка ґрупа Дружтва 
„Руснак“, „Голубок“ з Пе-
реґу Маре и члени Шве-
товей ради русинскей мла-
дежи. Програму звелїчали 
предсидатель Национал-
ного совиту Руснацох Ре-
публики Сербиї Стеван 
Самочета, петровски парох 
о. Владимир Седлак, де-
леґациї Шветового конґре-
су зоз седем державох, за-
менїк началнїка Општини 
Боґдановци Ярослав Ме-
дєши, предсидателє Радох 
рускей националней мен-
шини Општини Боґданов-
ци и Томповци, городу Ву-
ковару тa Вуковарско-
сримскей жупаниї, а то 
Звонко Костелник, Славко 
Ждиняк и Зденко Бурчак. 
Конферансу водзели Алек-
сандра Аризанович и Ана 
Еделински, а за обидва 
културни програми напи-
сала их предсидателька 
Орґанизацийного одбору 
манифестациї Наталия 
Гнатко. Соорґанизаторе ма-
нифестациї були Рада Мес-
ного одбору Петровци, 
ДВД Петровци, Општина 
Стари Янковци и Здруженє 
женох Стари Янковци. 

Наталия Гнатко

КУД „Осиф Костелник“, Вуковар

ОБЕГОВАНЄ 
 

Обеговали ше миша и жаба 
по загради, 

набегли на огурку, длугоку 
як цолшток, 

а грубу як гурка, мой дїдо 
таку за фриштик поєдол. 

Нє могли ю прескочиц, 
мушели ю заобисц. 

Як ю заобишли настало 
обегованє, 

ставели ше хто перши 
сцигнє по мархву, 

хто будзе остатнї муши 
влапиц 

двацец суньоґи за фриштик. 

Пришли ґу ярчку з воду  

дзе залївана паприґа, миша 
до води, 

ноги єй жимно, а жаба 
преплївала и ношела 

мишу на хрибце. Кед ше 
наобеговали, 

барз вистали и пошли до 
гращку на полудзенок. 

Кус задримали, а кед ше 
таргли, предлужели з 
бависком на джмурки. 

Скриванє було у цвикли, 
бундавох и дзе сцигли. 

При мешачку закончене 
бависко, 

полєгали под капусту и 
пожадали єдно другому 

добру ноц. 

Кед слунечко рано блїсло, 
бависко ознова почало, 

та так кажди дзень од яри по 
позну єшень. 

Яким 



У орґанизациї КУД-а 
Руснацох Осиєк а з фи-
нансийну потримовку Со-
виту за национални мен-
шини РГ, всоботу, 25. ок-
тобра, у шветочней сали 
Обер Ланч Бару (Ober 
Lunch Bar), у Осиєку, от-
римана 4. манифестация 
«Ружа за Лелу». 

Здогадуюци ше Лели 
Дїтко, чийо мено ноши 
тота манифестация, на ви-
део муре приказани слики 
з єй живота, з културней 
и политичней дїялносци 
тей нашей вредней членїци 
а вязани за руску заєднїцу  
и КУД Руснацох Осиєк. 
Попри слайдох на видео 
муре, Дубравка Рашлянин 
пречитала и кратки биоґ-

рафски податки, же би ше 
гевти, хтори першираз на 
тей манифестациї, мали 
нагоду упознац з особу 

чийо мено ноши тото збу-
ванє. 

Потим, креативни сек-
циї КУД-а «Яким Ґовля» 
з Миклошевцох, КУД-а 
«Осиф Костелник» з Ву-
ковару и КУД-а Руснацох 

Осиєк, приступели вира-
бяню ружичкох, кажде на 
свой креативни способ. 

Од виробених ружич-

кох, познєйше формовани 
венєц опрез Леловей сли-
ки, як припознанє єй нє-
себичней роботи у рускей 
заєднїци. 

Под час вирабяня ру-
жичкох, зашпивало ше рус-

ки шпиванки зоз провад-
зеньом тамбурашох зоз 
КУД-а “Осиф Костелник” 
и КУД-а Руснацох Осиєк. 
На тот способ ожило здо-
гадованє на дакедишнї 
ПРАТКИ, барз популарну 
жимску забаву у прешлим 
вику. 

Окремна радосц була 
же члени КУД-а “Яким 
Ґовля” приведли и дзеци 
хтори барз схопно вира-
бяли гадвабни и паперово 
ружички. 

За тот їх труд, КУД 
Руснацох Осиєк их наград-
зело їх з окремним дарун-
ком за ище векшу креа-

тивносц. 
Друженє ше предлу-

жело и коло смачней ве-
чери, бо присутних, хтори 
почали з роботню попо-
ладню, уж залапела ноц, 
а добре розположенє ука-

зало же отримованє креа-
тивних роботньох на хто-
рих ше зашпива руски 
шпиванки и бешедує по 
руски, дава додатну вред-
носц очуваню идентитету 
и културного скарбу рус-
кей заєднїци, чийо 200 фа-
мелиї по налогу царици 
Мариї Терезиї, на просто-
ри нєшкайшого Руского 
Керестура у Бачкей, пре-
селєни з Горнїх до Долнїх 
крайох Габсбурґскей мо-
нархиї скорей скоро 300 
роки, точнєше 1751.року. 

 
Агнетка Балатинац 

ОТРИМАНА 4. МАНИФЕСТАЦИЯ РУЖА ЗА ЛЕЛУ

Учашнїки манифестациї Ружа за Лелу

Креативна секция КУД-а «Яким Ґовля»  з Миклошевцох на манифес-
тациї «Ружа за Лелу» у Осиєку

Вирабянє ружичкох

Креативна секция КУД-а «Осиф Костелник»  з Вуковару на манифес-
тациї «Ружа за Лелу» у Осиєку



Postoje pjesme koje se ne mogu pro-
naći u notnim zapisima ni u arhivima. 
Postoje melodije koje žive samo u ne-
čijem sjećanju ‒ u glasu starije žene 
dok kuha ručak, u tihom pjevu dok se 
radi u vrtu, u polušaptu na klupi ispred 
kuće. Takve pjesme čine srce rusinske 
tradicije: krhke, neuhvatljive, ali du-
boko osobne. 

Glas koji pamti 

Kod Rusina, kao i kod mnogih drugih 
manjinskih zajednica, glazba se pre-
nosila usmeno. Pjesme se nisu zapisi-
vale, nego se pamtilo „po sluhu“ ‒ od 
bake do unuke, od kuma do kuma. I 
upravo zato, svaka je verzija malo 
drugačija: melodija se mijenjala, tekst 
se skraćivao, dodavale su se nove ri-
ječi, novi naglasci. U tome i jest nji-
hova ljepota ‒ tradicija koja diše, 
mijenja se, ali ovisi o tome da je netko 
zapamti i prenese dalje. 

Potraga za izgubljenim glasovima 

U svakom narodu postoje ljudi koji 
slušaju pažljivije od drugih ‒ ne zato 
što traže savršen ton, već zato što 
znaju da s njim nestaje i dio povijesti. 
Ti ljudi su etnomuzikolozi i zapisivači 
tradicije, tihi čuvari pjesama koji svoj 
rad često započinju ne u koncertnim 
dvoranama, nego u seoskim kuhi-
njama, tavanskim sobama i zaborav-
ljenim selima. 

Tko su etnomuzikolozi i što zapravo 
rade? 

Etnomuzikolozi proučavaju glazbu u 
njezinom društvenom, kulturnom i 
povijesnom kontekstu. Oni bilježe ne 
samo note i ritmove, nego i priče koje 
ih prate ‒ tko ih je pjevao, kada, zašto 
i u kojim prilikama. Svaka pjesma 
koju zabilježe čuva ne samo melodiju, 
nego i dio identiteta zajednice. Jedna 
od najljepših slika tog procesa je pri-
zor: istraživač sjedi u seoskoj kuhinji 
s diktafonom, a nasuprot njega baka 
koja polako, nesigurnim glasom, po-
kušava prizvati melodiju koju nije pje-
vala desetljećima. „Ne pamtim baš 

sve riječi“, kaže, ali kad melodija 
krene, oči joj zaiskre. Taj trenutak ‒ 
kada se pjesma vrati iz tišine ‒ vrijedi 
kao otkriće izgubljenog rukopisa. Te-
renski rad etnomuzikologa zahtijeva 
strpljenje i povjerenje. Snimke i zapisi 
često nastaju u posljednjem trenutku, 
kad još netko pamti stare napjeve. Po-
nekad je dovoljno da netko započne 
stih pa da se probudi čitav zaborav-
ljeni svijet: pjesme za žetvu, svadbe ili 
zimske večeri. Ponekad jedna pjesma 
postoji u nekoliko inačica – u različi-
tim selima, pa čak i u različitim obite-
ljima. To pokazuje koliko je 
tradicijska glazba osobna: svatko joj 
je dao svoj pečat. 

Čuvari napjeva: Timko, Žganec i 
drugi 

Među najvažnijim zapisivačima i sa-
kupljačima pjesama Panoskih Rusina 
ističu se: 

- Onufrij Timko, svećenik i neumorni 
sakupljač narodnih pjesama, koji je u 
svojoj zbirci „Naša pisnja” bilježio 
stotine pjesama koje su se pjevale u 
Bačkoj, Srijemu i Slavoniji. 

- Vinko Žganec, poznati etnomuziko-
log i etnografski istraživač, koji je 
1946. objavio zbirku od 116 rusinskih 
pjesama te značajno doprinio očuva-
nju glazbe i teksta u Panonskoj nizini; 
- Filaret Kolessa i drugi istraživači 
koji su zapisivali lemkovske i rusinske 
napjeve u zapadnoj Ukrajini i Polj-
skoj, što je omogućilo usporedbu pa-
nonskih izvedbi s izvornim 
karpatskim melodijama. Ovi stru-
čnjaci nisu samo zapisivali note i riječi 
‒ oni su bilježili kontekst, navike i 
običaje: kada se pjesma pjeva, tko je 
pjeva, uz koju prigodu. Taj pristup osi-
gurava da glazba ostane živa, razum-
ljiva i u svojoj kulturnoj dimenziji. 

Pjesma kao trag postojanja 

Svaki snimljeni napjev, svaki zapisani 
stih, mali je čin spašavanja identiteta. 
Jer tradicijska glazba nije samo kul-
turna vrijednost, nego i dokaz posto-

janja jedne za-
jednice kroz 
vrijeme. Kada 
nestane pjesma, 
nestaje i koma-
dić sjećanja na 
život koji ju je 
stvorio. Zato je 
potraga za starim pjesmama zapravo 
potraga za ljudima – za njihovim gla-
sovima, emocijama, načinima govora 
i pogledima na svijet. 

Tišina koja još pjeva 

Možda jednog dana više neće biti 
baka koje pamte stare melodije, ali 
ako ih danas zabilježimo i otpjevamo, 
one će nastaviti živjeti ‒ na snimkama, 
u zbornicima, na probama, u glasu 
mladih koji ih uče iznova.  

Jer svaka zaboravljena pjesma koja se 
vrati iz tišine postaje više od glazbe, 
ona postaje dokaz da sjećanje još živi. 

Ana Bučko, mag. mus.

ZABORAVLJENI NAPJEVI: POTRAGA ZA  
PJESMAMA KOJIH SE SJEĆAJU JOŠ SAMO STARIJI 

БЕТЯР 
 

Мам я салаш  
и конї чилаши. 
Мам ґаздовство  

и яраши. 
 

Мам я жеми,  
мам и конї. 
За параду  
мам аж двої. 

 
Мам я калап, мам и шмати,  
мам и уяш аж скоряни,  

ношим чижми  
з острожками. 

 
Знам я шпивац и танцовац, 
знам я дзивки викруцовац. 
Знам я шпивац и франтовац,  
знам я дзивки обочковац. 

 
Звонимир Барна

  Литературне дїло Владимира Кирди 
здабе на мутну и богату рику хтора 
зоз собу влєче вшелїячину, за роз-
лику од потока чия вода превидна, 
алє плїтка. Предносц мутней рики 
у тим же бистри поток швидше пре-
суши. 
 
    Владимир Кирда романсиєр и 
поета хтори ма два прикмети за хто-
ри условно нє знаме чи су предносц, 
чи слабосц. Литературни твор ше 
нїґда нє зявює як литература по 
себе, алє вше як єдна литературна 
файта, значи як язични знак, та 
шицко єдно чи вельки як роман, чи 
мали як писня. „Важи то и за мо-
дерни намаганя, за хтори характе-
ристични жанровски гибриди и пре-
биванє гранїцох медзи файтами, алє 
и теди ше литература вше обявює у 
одредзеней литературней файти, без 
огляду на пребиванє гранїцох медзи 
нїма. Шицко то здабе на такволани 
феномен Авґустинового нашеня або 
на Нойову ладю на хтору ше згарли 
шицки файти рошлїнох и животи-
ньох, забуваюци на свою природу 
док их Ной ратовал од потопу.” 
 
     Друга прикмета Кирдовей твор-
чосци же и у малим и вельким язич-
ним знаку, най ше волал роман лєбо 
писня, слово о завартей, а нє отво-
реней форми цо буквално значи же 
нє мож язични знак асоциятивно 
безконєчно отверац, без повязованя 
поєдиносцох до условней и смис-
лово повязаней цалосци. „През де-
таль ше спатра универзум, а исто-
часно деталь насушна часц универ-
зума. Тото начало трансценденциї 
Кирда у своїх романох, як безко-

нєчней плазми живота, часто забува, 
алє з нїм добре виходзи украй у 
своєй поезиї.” 
 
     Уж перше читанє Кирдовей 
поезиї указує же то поезия єдного 
приповедача. Препознава ше то нє 
лєм по наративним характеру по-
етичних сликох, по реторичних ефек-
тох, алє у першим шоре по тим же 
то поезия стварносци у хторей ше 
преноша зоз живота модели дзепо-
єдних ситуацийох. „Модели нєвит-
ворени на планє язичней микрос-
труктури, алє ше творчни ефект 
писнї фундаментує на дожицу звон-
каязичней стварносци самого читача. 
Звонкаязична стварносц пресудно 
одредзує природу Кирдовей поезиї. 
Знука нєй Кирда осцилує медзи по-
етиками Црнянского, Крлежи, Ра-
ичковича и Папгаргая, зависно од 
доминантного мотива, односно си-
туациї стварносци хтори вишпивує. 
Иста прикмета обачує ше и у Кир-
довей уметнїцкей прози. У одред-
зеним смислу мож повесц же уплїв 
суматраїзма, односно космизма 
Црнянского, доминантни и найплод-
нєйши.” Суматраїзем подрозумює 
глїбшу вязу и зродносц медзи од-
далєнима предметами и зявенями, 
наоко нєможлїву, алє у имаґинациї 
можлїву кед ше звладую огромни 
простори, нагло ше преходзи з єд-
ного места швета на друге, зоз єд-
ного зявеня на друге, з єдней си-
туациї стварносци на другу и так 
ше лирски субєкт проєктує до швета. 
Суматраїзем єдна верзия експре-
сионистичней поетики знука хторей 
и Кирда фундаментує свою поезию. 
У тим смислу майстор є монтажи 
ситуацийох у функциї оживйованя 
нєповторлївей атмосфери. 
 
     Кирдова пезия єдна файта ар-
хеолоґиї по родним краю або зави-
чаю, як ше то наволує, хтори щезує, 
а кажда хвилька, деталь и слика за-
служую же би ше запаметали у 

своєй нєповтворлївосци бо су глї-
бинска часц нє лєм прешлосци, алє 
и розлики руского єства у хторим 
ше воно ище вше трима у живоце, 
гоч корчовито и нє знаме покля. Зоз 
свою поезию и романом Кирда ав-
тентични поета єдного микроуни-
верзума, керестурского, як цо то 
Костельник, Папгаргаї и Михал Ра-
мач. 
 

ПОПАТРУНОК З ДАЛЇНИ 
 

Велїки пажици, 
на котрих зме напасали крави, 
на горизонту, подцагнутим з тра-

вову гацу 
милого нам а далєкого беґеля, 

були обрубени зоз шором єднаких, 
желєнобелавих ябланох, 

котри ме здогадовали на безкрай-
ну 

колону воякох у ходзеню. 
Дзекеди бим ше опитал: 

Цо шицко єст за тоту гранїцу 
милого ми и мерзеного завичаю, 

у пестрим билим швеце? 
 

Aж и мой валал, 
котри спокойно лєжал 

на другим боку горизонта, 
уцагнути до злятого желєнїдла, 

з котрого стирчала лєм чарно-била 
мурня церкви, 

бул ми, голєм на хвильки, 
таїнствени и прицагуюци, 
гоч сом добре познал 
векшину його людзох 

и шицки шори.. 
 

Теди сом ище нє знал 
же велї феномени живота 

(за наївних) красни и фасцинантни 
лєм док ше на нїх припатраме 

з далєка.1.  
 

1.  Тамаш, Юлиян, Ошлєпени соловей, Антолоґия рускей поезиї, Руске сллово, Нови Сад, 2005., 183. бок.

ВЛАДИМИР КИРДА БОЛХОРВЕС

ПОПАТРУНОК З ГЛЇБИНИ 

ЗЗ часу на час поспишело би ше ми, 
на Вельких пажицох, нагвариц пайташох, 

фериялних краварох, же бизме статок погнали 
спрам милого нам а далєкого беґеля. 

После плюсканя у цеплїнки, 
замурел бим ше до жимнявей, цмей глїбини, 
до котрей нє допера анї шпив надзикара, 

анї ценка нога ґовлї. 
Там бим на хвильку отворел очи 
и запатрел ше до загойсаней, 

зоз слунечнима зарями ошвиценей 
поверхносци води. 

  
Пожадал бим, дзецински дурнїсти, 

занавше остац на дну беґеля, 
у подножю шущацих надових гущавох, 
у флуиду надкритим з калапами лопочох, 
медзи рибами и водовима инсектами, 

медзи розголєнима, билоскорима русалками, 
безбрижни, од вшелїяких нєпогодох 
сухожемного швета защицени, 

спрам шицкого звонка водового раю 
тирвацо ровнодушни. 

  
Теди сом ище нє знал 

же вельку часц живота препровадзим 
у мутней глїбини, з поглядом упартим 
спрам превидзацей, олимпийскей, 

нєдосяжней висини.2.  
 

Андрея Маґоч, проф. 
 

2.  Тамаш, Юлиян, Ошлєпени соловей, Антолоґия рускей поезиї, Руске 
сллово, Нови Сад, 2005., 184. бок.

ДАВНЕ ДЗЕЦИНСТВО 
 

Кед сом бул нєвельки, чувал сом гушата, 
 

ґунар ме цагал за клотово ґачи, дїдо му 
положел пирко до носа. 

 
Зоз гачатком я ше бавел и краднул сом од баби 

коцки цукру, 
 

най ми гаче лїже руку. 
 

Баранче я напавал на фляшку, 
 

ходзело за мну аж по дутян. 
 

Целятко барз любело солї, мац и оцец пошли 
на польо, 

 
шестричка и я позберали вайца и чекали на 

драже сладолядара. 
 

Вон сладоляд на бициґли вожел, за єдно вайцо 
достали зме три кульки. 

 
Єдли зме желєни кайсочки и зерделиї, яновки и 

серчики, 
 

аж нам уста сцаговало, нє мушели зме Ц 
витамин пиц 

 
у ґомбичкох як ви тераз. 

 
Од яри по єшень ходзели зме боси, 

 
на Ґрабику було вельо дикици, вше нам ноги 

джобала. 
 

Кед диждж подадал, правели зме губаби, 
 

у ярку пред хижу пекли зме сланїну и 
кукурицу, 

 
тащата спод стрехи виберали и кармели 

мачата. 
 

Вше зме ше вечар бавели на джмурки, 
 

нє мали зме рахункар и мобилни, таблет и 
интернет, 

 
нє мали зме и нє знали за лєпше. 

 
Яким

Єшенї ше вше врацам як ста-
рому товаришови. Знам єй фарби, 
пахи и ритми. Знам кед ше шветлосц 
помали спущує по мурох и кед ми 
жимни воздух помали войдзе до 
плюцох по законченю лєта. Лєм же 
вецей нє можем препознац цихосц. 
Страцела ше даґдзе медзи „клик“, 
„пинґ“, „динґ“ и одведла ме зоз 
собу. 

Дошлєбодзела сом рушанє з ли-
нию меншого одупераня. 

Рано ме место птицох будзи 
аларм. Нє цеши ме анї тото же сом 
за мелодию вибрала жадани ноти. 
Док ше ми вари кафа, читам пору-
ченя зоз трох Вибер ґрупох: од учи-
тельки, родичох и гевтих мацерох 
хтори ше „лєм радза коло тренин-
ґох“. Швидки су и гласни. Кажда 
ма свою важносц, бриґи и виправки 
розпорядку. Розпорядок ноши обо-
вязки, а вони дараз черпаю енерґию. 
Кед вежнєм до огляду же сом свойо 
жаданя и сни положела на ПАВЗУ, 
нє мам ше чому чудовац. Дараз ше 
ми видзи же ми дзень як длугоки 
запис. Кед шицко уцихнє, чувствуєм 
панїку чи сом дацо нє препущела. 
Ага, нє, ту Ґуґлов келендар повязани 
зоз голєм трома апликациями же 
би ме здогаднул. 

Паметам кед зме єшень чув-
ствовали през ципели змочени од 
дижджу и по паху печених ґестиньох 
хтори ше лїпели за пальци. Тераз 
ґестинї купуєм прейґ апликациї, а 
фотоґрафию лїсца у форми шерца 
лїпим на story бо го мушим призна-
чиц. Цихосц скапала медзи фолде-
рами и претворела ше до шуму док 
препатрам обяви, думаюци же то у 
шоре бо ми треба пейц минути мира. 
Инспирацию глєдам на екрану бо 
вон зна шицко. Лєпше дацо як нїч, 
нагнївана сом без очиглядней при-
чини, смуток иґноруєм. 

Розжалосцує ме кад видзим як 
ше мой син нє зна допивац. Кед му 
вежнєм мобилни, випатра як кед би 

му дахто видрилєл воздух 
зоз плюцох. Гутори же 
му допито и прето вжал 
мобилни. Кед му повем 
же допитосц добра, нє 
знам му потолковац пре-
цо. Нє знам як му указац 
же ше у допитосци знаю 
народзиц нови идеї, мо-
жебуц и прето же их у 
цихосци найлєпше чуєме. 
Док я глєдам слова, вон 
глєда полняч. 

Технолоґия постала 
нєвидлїви член обисца. 
Вше є ту, нє завадза, алє 
нїґда є нє цихо. Зна кеди 
треба здогаднуц же треба 
виплациц рахунки, кеди 
треба послац винчованку, 
кеди треба опатриц дацо 
цо дахто праве обявел, а могло би 
ше ми пачиц. 

Мой мобилни зна шицко о мнє, 
лєм нє зна кеди ми потребни мир. 
Дараз ше лапим як завидзим власней 
верзиї зоз прешлосци. Теди сом зна-
ла чекац. Теди ше наволало на те-
лефон и гварело: „Нєт сиґналу, про-
буєм познєйше“. Тераз нєт тото по-
знєйше. Шицко дораз. Дораз одвит, 
реакция, думанє. 

Єшень ме учи же нє муши буц 
шицко дораз, же ше фарба на лїсцу 
нє меня зоз прицисканьом ґомбички, 
алє зоз часом. Аж ше и нєбо зна за-
становиц скорей як цо спущи диждж. 

Вонка, у парку, старши пан шед-
зи на лавки и карми голуби. Руки 
ше му трешу, алє вон мирни. При-
патра ше на нєбо, нїхто го нє вола, 
нїч нє блїщи. Опрез мнє лєм вон и 
голуби як правдиве обвисценє же 
дзень ту з єшеню хтора диха, швет 
иснує и без здогаднїка. 

Врацам ше дому, одкладам мо-
билни. Перши даскельо минути чув-
ствуєм нервозу як кед бим дацо за-
була. Нєодлуга нервоза попущує и 

цихоц ше осторожно враца. Чуєм 
власне духанє, капканє води до по-
мивальнї и витор хтори преходзи 
помедзи хижи у сушедстве. Нєви-
роятнє як швет живи кед престанєш 
преверйовац чи дахто „лайкал“ да-
чию думку. 

Можебуц нє можем пременїц 
швет, алє можем пременїц свойо 
звикнуца, нє можем уцихнусц об-
висценя вшадзи коло себе, алє мо-
жем тоти у себе. Гевти котри шептаю 
же вше мушим буц доступна, ак-
тивна, уключена. Нє мушим, бо ме 
єшень учи же стебло перше муши 
оголїц же би знова предихало. Вечар 
гашим шветла и нє преверюєм мо-
билни, алє нєбо. Над хижу трепеци 
єдно-єдине шветло як здогаднїк же 
иснуєм и же ше найважнєйши ствари 
зявя кед ше конєчно застановим до-
статочно длуго же бим их зрозуме-
ла. 

Цихосц то нє пражнїна. Вона 
простор у хторим шицко ма смисла, 
лєм кед єй даме нагоду же би ше 
явела без обвисценя. 

Лили Су

ЦИХЕ ОБВИСЦЕНЄ

Кед вас интересує яки прави стан у 
економиї, нє мушице ше трапиц зоз 
допитима числами на берзи, алє 
лєм попатьце на женски ноги. 
Точнєйше, попатьце кельо их видно. 
Економисти маю теорию же длужина 
сукнї одвитує економскому стану 
тарґовиска – кратка значи добри, а 
длугока подли стан. 

Идея ше зявела ище 20-тих рокох 
прешлого столїтия у Америки, кед 
кратка сукня перши раз постала 
модни стандард, а тарґовиско дїло-
вало одлично. Потим улїдзела ткв. 
Велька депресия 30-их рокох, дзе 
ше рубец сукнї вєдно зоз берзу 
почал спущовац швидше як мех зоз 
сламу у Доли кед ци було седем 
роки. Случайносц? Можебуц, алє 
кед мода повторює свой образец, 
почнєш сумняц же шиваца машина 
ма инсайдерски информациї о 
тарґовини. 

Кед сиґурносц на високим уровню, 
мода то люби и указац. Даєдни од 
нас ше здогадню 60-их рокох и мини 
сукньох. Мери Квант, дизайнерка 
хторей ше подписує тот радикални 
пренаходок, так повесц претворела 
рубец сукнї до финансийного 
барометру. Кажди центиметер понад 
колєна бул колективне вешелє пре 
просперитет, младосц и процивенє 
подвязком. 

Початком 2000-их случело ше исте. 
Окрем же були кратки, сукнї 
постали, вєдно зоз панталонами, 
плїтки. Шицко постало уске и 
отворене, а прикраски, окреме блїс-

котки, обовязни. То знаки 
безбрижносци. То були шмати котри 
указовали же будучносц уключує 
вецей коктели и лєпши Wi-Fi, 
гуторели же ше гевтот хтори их 
ноши нє бої рискирац кус витрику. 

Вец пришол 2008. рок. Одразу ше 
сукнї предлужую, а палета фарбох 
постава озбильна. Забудзме неон, а 
привитайме теґет. У рецесийох 
дизайнере ше обрацаю скромносци, 
нє пре морал, алє пре атмосферу. 
Нїч нє гутори „шпоруєм“ як длугоки, 
цми шос котри ше склада зоз 
шицким и нїґда нє виходзи з моди. 

Кед постанєме нервозни коло 
сиґурносци на роботи и рахункох 
початком мешаца, починаме скривац 
ноги. Чежки материяли и практични 
кишенки поготов вше иду вєдно у 
тим пакету. Нє ствар у самей 
практичносци, ствар психолоґийна. 
Закриванє дава сиґурносц и меншу 
виложеносц. У чежких часох, макси 
шос нє лєм мода, вон оклоп. 

Кратка история рубца на сукнї: 

- 1930-ти: Велька депресия, 
длугоки сукнї, мутни фарби 

- 1970-ти: Нафтна криза: миди 
(штредня) сукня, шик, алє осто-
рожна 

- 2008. рецесия: Миди сукнї на 
фалди, мини ше поцагує 

- Пост-пандемийски роки: рубец 
цалком нєясней длужини, як и 
стан рахунку векшини. 

  

Правда же лєгчейше оправдац цошка 
цо будзе тирвац длужей по квалитету 
и тренду, поготов кед квартелїна  
забера єдну трецину плаци, алє у 
питаю и емоция. Кратка сукня 
гутори „затанцуйме“, а длугока 
„скрийме ше док тото нє прейдзе“. 
Дизайнере читаю колективну нєла-
годносц у воздуху и скраваю ю до 
облєчива скорей як цо ИМФ обяви 
звит. Кед рубци заметаю писту, 

можеме ше ставиц же ше хтошка у 
Шветовей банки презноює. 

Алє, то гетво цо мода роби. Одкрива 
ствари котри себе нє можеме 
призпонац. Кажда длужина од микро 
до макси справди признанє о тим 
кельо ше наздаваме же шмеме 
трошиц. Та кельо нас ноги чекаю у 
будучносци? 

Як и тарґовиско, мода нєшка 
збунєна. Рубци на шицки боки – 
мини, миди, макси, асиметрични 
котри ше нє даю лєм до єдного 
предвидзеня. И шицко то барз добри 
указатель ґлобалней економиї котра 
тиж так нєсиґурна чи ше враца на 
свойо, чи лєм препада у спомалше-
ним знїмку. 

Пошвидко увидзиме чи ше мини 
сукня триюмфално враци на свой 
високи трон, чи ше врациме на 
„цихи луксуз“ у жемових ниянсох 
и трикотажи котра шепта „лєм ше 
кущичко сцерп, шицко будзе у 
шоре“. 

Шлїдуюци раз кед вас будзе инте-
ресовац яки стан на Вол стриту, 
скорей як цо преверице берзу, по-
оглядайце ше кус коло себе и по-
ровнайце числа на екрану и 
центиметри на улїчки. Колєна знак 
за укладанє, а закрити костки нака-
зую най завераш бутєлар. Покля 
економисти ище дебатую о числох, 
мода уж зна правду. 

Давид Морган 

КЕД СУКНЯ ОДКРИВА ПРАВДУ О ЕКОНОМИЇ
Индекс длужини сукнї 

Зоз єдного поля у ва-
лалє Дабровице у По-
льскей лєм цеком єдного 
дня нєстало 150 тони кром-
плї, понеже на дружтвених 
мрежох вишла фалшива 
обява же их ґазда дзелї бо 
их нє може попредац. Тота 
фалшива обява коштала 
польского земєдїлца аж 
150 тони кромпї. 

Як преноша польски 
медиї, на стотки зацика-
вених гражданох злєцело 
ше на польо з мехами, каб-
лами и прикочами же би 
позберали кромплї, та за 
нїма нїч нє остало. Конєч-
но ше указало же то були 
нєточни информациї и же 
кромплї стали у полю до-

часово, бо вироятнє за нїх 
у датей хвильки нє бул до-
ступни маґазин.  

Як людзе зберали 
кромплї, так ше вистка о 
дзелєню кромпльох швид-
ше ширела и ридко хто 
думал же би то могла буц 
нєправда, з оглядом на тото 
же парасти часто поволую 
людзох най сами приду до 
оберачки лєбо винїманя 
кромльох за минималну 
цену, понеже цени у од-
купу часто нєвигодни. 

Кромплї походза зоз 
перуанских Андох, дзе ше 
пестовали и скорей 8000 
роки, а до Европи сцигли 

у 18. столїтию. У нашей 
историї кромплї барз знач-
на польодїлна култура, кот-
ра була значне жридло кос-
тираня за цалу Европу це-
ком рижних кризних об-
ставинох. Исную коло 
5000 файти кромплї, док 
у нас познати коло 150, а 
хасную ше и садза коло 
20 найудатнєйши за нашо 
краї. Поступнє кромпля як 
польодїлна култура доста-
ла на важносци, та є тераз 
єдна од значнєйших кул-
турох у цалим швеце пре 
єй всестране хаснованє на 
тисяч способи и у кухнї, 
и у иншим преробку. 

Єдна кромпля ма ме-
нєй калориї од банани, 

найздравша є 
варена, та 
прето длуго 
була и медзи 
основнима єд-
лами, а ма и 
свойо рижни 
предносци:  

Витамин 
Ц нам помага 
же би нашо 
ставци були у 
добрей фун-
кциї и трима 

нашо зуби на месце, по-
неже нєдостаток того ви-
тамину олєгчує випаданє 
зубох. 

Витамин Б6 значни за 
розкладанє бильчкох, а ви-
тамин Б6 повязани и зоз  
добрим менталним здра-
вйом. Иншак, єдна менша 
кромпля ма штварцину 
дньовей енерґетскей по-
треби одроснутей особи. 

Добра є за жалудок, 
та кед єме кромпльово єдла 
котри ше правилно варя 
нїгда нє будземе мац нєп-
риємносц у жалудку. Крох-
маль, котри ше находзи у 
кромплї, после вареня до-
бре дїйствує на жалудок 
так же ше обклада коло 
очкодованих часцох шлї-
жацей скорочки и чува ю 
од жалудковей квашнїни 
и єй аґресивного дїйства. 
Кед войдзе до черевох, 
цалком ше абсорбує и нє 
завадза нормалней функциї 
черевох. Препоручує ше 
и за хороти як цо ґастри-
тис. 

Важне запаметац же 
як ше кромплї зготовює 
за костиранє и зоз чим ше 
их є. Зоз вареньом у води 
або вареньом на пари до-
ставаме нїзке число кало-
рийох. Зоз праженьом 
звекшуєме число калори-
йох по ґраму бо ше на тот 
способ зоз кромплї траци 
вода. Найнєздравши спо-
соб приготовйованя як 
чипс, бо ше пражи у глї-
боким олєю, а хторого 
кромпля досц упива. У за-
висносци о спосбу приго-
товйованя, меня ше и ка-
лоричносц кромплї: 100 
ґрами увареней кромплї 
на лупу ма 87 калориї, 100 
ґрами печеней кромплї на 
лупу ма 93 калориї, а 100 
ґрами помфриту ма аж 134 
калориї. 

Цо ше дотика того-
рочного урожаю кромп-
льох у нашей жеми, нашо 
парасти можу буц спокой-
ни од нєточних информа-
цийох на дружтвених мре-
жох, понеже кромлї барз 
подруцели. У Медїмурю 
ше парасти поносую на 
подли и нєквалитетни уро-
жай, хтори виволани зоз 
зменьованьом суши кед 
ше кромлї вязали до плоду 
и вилїву рикох и обсяжних 
дижджох кед им було по-
требне слунко. 

Aнтун Гарди

ПРОДУКЦИЯ КРОМЛЬОХ

Себе любиме наволовац 
найсовершеншим существом 
на жеми, а чи то наисце так 
могло би ше длуго розпра-
вяц. 

Приходзаци на тот швет 
нє розликуєме ше вельо од 
других живих существох, 
длугоки зме дас пол метера, 
чежки од два до штири кили 
и цалком безпомоцни, зави-
шиме од стараня мацери и 
оца, як и других нам блїзких 
особох, бабох, дїдох, нинох и так 
далєй. Од осамого дня нашого на-
родзеня, та там даґдзе по свой двацец 
пияти рок розвиваме ше и рошнєме, 
як физично, так и психично, и ду-
ховно до подполного чловека, особи. 
Першу часц того нашого роснуца 
наволуєме дзецинство, котре тирва 
дас по тринасти-штернасти рок на-
шого живота и то справди найкрасша 
часц у нашим пребуваню на жеми 
през людски живот. То час кед зме 
без бриґох о материялним стану, о 
тим же як обезпечиц поживу, облє-
чиво, цепле обисце, бо за тото за-
длужени нашо родичи. Нашо лєм 
най рошнєме и розвиваме ше, а най-
векша нам бриґа у дзецинстве як 
обезпечиц цо вецей часу за бависко. 
Бависко нє лєм ту най виполнїме 
час, алє як гваря фаховци, ма вельку 
улогу у розвиваню дзецка у його 
одрастаню. 

Дзецински бависка ше през часи 
розликовали. У чаше дзецинства на-
ших дїдох и бабох, а тиж так и ро-
дичох, бавенє було цалком иншаке. 
Нє мали копютери, мобилни теле-
фони и поластични бависка, та анї 
лабди, бициґли, ромобили и подобне, 
алє дзеци ше заш лєм знаходзели и 
патрели сцекнуц од роботи, бо им 
родичи, уж кед мали осем-дзевец 
роки, давали рижни обовязки, од 
заметаня двора, чуваня живини на 
пажици и подобне, цо уж лєм було 
одвитуюце за їх возрост. Як мой 
дїдо приповедал, мушел кравом и 
хвости поумивац, алє знаш ше за 
бависко вше нашло часу. На пажици, 
док чували швинї, часто ше забавели 
и забули за швинї, лєм щесце же 

мали добри пси хтори мерковали 
на швинї, та их зоз бреханьом таргли 
зоз бависка. Тиж було интересантне 
вєшенї ше бавиц у гумнє кед було 
вельо копи шена и слами. Скривали 
ше и пендрали на копи, а вец ше 
спущовали долу, а знали и копу по-
сцаговац з верху, та и вифасовц. 
Кед ше бавели на войни, скривали 
ше за копи, а пушки им були палїци 
зоз габжини зоз хторих »штреляли» 
єдни на других. Идеї за бависка им 
нє хибело. Найбаржей любели кед 
родичи пошли на польо, а на нїх 
мерковали баби и дїдове хтори нє 
так осторожно провадзели цо дзеци 
робя, а им було барз интересантне 
бавиц ше коло витернїци або скакац 
зоз чардака. 

Дзивчата тиж мали свойо ба-
виска, алє и обовязки. Учели ше 
шиц, вишивац и подобне, алє и вони 
находзели часу за бависко. През 
лєтни час ше звечара вше бавели 
шицки вєдно на джмурки, а кед уж 
були таки дванац-тринац рочни вец 
ше предвечаром зоз дзивчатми ба-
вели На слупи. И гоч часи нє були 
лєгки, дїдо ше дзечнє розприповедал 
о дзецинстве и його краси, а кед 
спомнул бависко На слупи, лєм ше 
му баюс ошмихнул. 

Уж часи седемдзешатих и осем-
дзешатих рокох прешлого столїтия 
принєсли нови бависка и способ 
одрастаня. Дзецом ше вше вецей 
купую пластични бависка, хлапцом 
камиони, трактори, баґери, авточка, 
а дзивчатом бабки, а ту и лабди, 
бициґли, вше ше частейше бавя 
фодбал и кошарка, оганяло ше на 

бициґлох, през лєтни розпуст 
ше по драже бегало и оганяло 
од рана до вечара, а и жима 
мала свойо чаривносци. Було 
ту оруцованя зоз шнїгом, сан-
каня зоз брега од рана до ве-
чара. Вечар кед зме сцигли 
дому таки змочани и замарз-
нути, перше зме були лати, а 
гнєтка и бити бо зме нє при-
шли на полудзенок, а верце, 
нє було часу. Перше зме му-
шели ноги зачириц до жим-
ней води бо нам за нохци за-

шло, а вец нас укладали до цеплого 
най ше нє похориме. Нє мали зме 
интернет и мобилни телефони, алє 
зме жили у правдивим швеце, за 
виртуални зме анї нє знали. 

Нєшкайша модерна технолоґия 
принєсла цалком нови способ бавеня 
у дзецинстве дзецка 21. столїтия. 
То углавним бависка на компютерох, 
та ше бавице зоз даским зоз Нє-
мецкей, Австралиї або хто зна одкадз 
и анї ше нє познаце. Дзеци углавним 
нука у своїх штирох мурох, а вонка 
ше барз мало виходзи, а и кед ше 
видзе на драгу бавиц, углавним мо-
билни у рукох же би ше дацо нє 
препущело. Нажаль, и жими ше 
пременєли, та дзеци шнїг видза лєм 
на телевизиї, а оруцованє и правенє 
Дїда Шнїжнїка як и санканє нєпоз-
нате бависко. Заш лєм, дзеци як 
дзеци, у гоч яких часох и обставинох 
жию, находза рижни способи бавиц 
ше. 

Нажаль, през историю, алє вера 
и у наших часох, велї войни велїм 
дзецом знїщовали и знїщую красоту 
дзецинства и одрастаня, а велї дзеци 
страцели и свой живот пре нєпоро-
зуменє старших, за котрих зме на 
початку гварели же ше любиме на-
воловац найсовершеншим сущес-
твом на жеми. Прето ше шицки му-
шиме закладац же би шицки дзеци 
мали мирне и щешлїве дзецинство 
и же би могли вироснуц до добрих 
и шорових людзох хтори маю красни 
памятки зоз дзецинства! 

Томислав Рац

ДЗЕЦИНСКИ БАВИСКА ПРЕЗ ЧАС

Posljednji put pisali smo 
o uvodnim utakmica NK 
Rusin i o tome kako i ove 
sezone očekujemo borbu za 
pozicije u vrhu, ali nikako 
se nismo mogli nadati da će 
to izgledati ovako dobro ili, 
bolje rečeno, vrhunski jer 
koju drugu riječ upotrijebiti 
za maksimalni učinak de-
čkiju iz Mikluševaca sa se-
dam pobjeda u isto toliko 
utakmica.  

Malo ćemo vam ukrat-
ko približiti svaku od tih 
pobjeda iako je najveća pob-
jeda bila pomoć i uspješna 
operacija našeg suigrača i 
mještanina Benjamina Ždi-
njaka koji se dobro oporavlja 
nakon nesreće koja mu se 
dogodila. Prva u nizu od 
spomenutih sedam bila je 
na domaćem travnjaku gdje 
smo teže od očekivanog 
svladali ekipu iz Mohova 
sa 2:1. Strijelci za Rusin bili 
su Skeledžić i Šarčević. Slje-
deća utakmica bila je go-
stovanje u Lovasu koji je 
bio izvrstan prošlu sezonu, 
ali su “Žuti” to lagano riješili 
pobjedom 2:5. U tom susretu 
istaknuo se Kuzmanović s 
tri pogotka u protivničkoj 
mreži. U trećem je kolu je-
dna od kvalitetnijih momčadi 
došla u Mikluševce, Sloga 

iz Pačetina, ali nisu se nikako 
proslavili jer je Rusin i u 
tom susretu lagano upisao 
tri boda i to s pobjedom od 
4:0. Napadački trio bio je 
izvrstan jer su po pogodak 
upisali Kuzmanović i Šar-
čević, dok je dva na svoj 
konto dodao Alilović. Usli-
jedila je utakmica na ne-
ugodnom terenu u Svinja-
revcima, ali nikako tu do-
maćin nije imao rješenje za 
spomenuti trio. Šarčević je 
tri puta tresao mrežu, Alilo-
vić dva, a što bi to bilo da 
Kuzmanović ne zabije. Su-
sret je završio rezultatom 
1:6. Iduću utakmicu u Mi-
kluševce je stigla momčad 
iz Tovarnika koja je uspjela 
odigrati tvrdu utakmicu sa 
samo jednim pogotkom, ali 
i taj jedan Šarčeviću je bio 
dovoljan za nova tri boda. 
Rusinski derbi odigran je 
šesto kolo u Petrovcima re-
zultatom 1:6 u našu korist i 
zanimljivo je spomenuti da 
su svih šest pogodaka bili 
različiti strijelci. Nakon toga 
je uslijedilo kolo pauze za 
nas i najteža utakmica bar 
po onome na što je ukazivala 
tablica. Momčad Radničkog 
gostovala je u Mikluševima, 
ali i oni su ispraćeni sa šest 
pogodaka u svojoj mreži, 
odnosno rezultatom 6:3. Po-

gotke su postizali po dva 
Šarčević i Tomić, dok su po 
jedan zabili Kuzmanović i 
Skeledžić.  

Ono što smo mogli pri-
mijetiti je da Rusin igra 
jedan napadački nogomet s 
pregršt pogodaka i da su svi 
ozbiljni konkurenti za sada 
gubili s tri i više razlike. 
Nadamo se da će se ovaj 
niz dobrih rezultata nastaviti 

i da nema opuštanja u redo-
vima Rusina. Ostale su nam 
još tri utakmice do kraja pr-
vog dijela prvenstva, a pro-
tivnici su nam Dunav iz So-
tina i Lipovača u gostima te 
momčad Bapske na doma-
ćem terenu. Vidjet ćemo 
hoće li Rusin nastaviti ovaj 
pobjednički niz, a o tome 
nešto više u sljedećem broju.    

   
  Hrvoje Zagorac

NK RUSIN PRVI NA LJESTVICI PRED KRAJ SEZONE

2 йоґурти 
2 йоґуртово погари муки 
2 йоґуртово погари цукру 
1 йоґуртов погар олєю 
1 пращок за печенє 
2 вайца 
мелки цукер 
вишнї 

Шицки состойки окрем мелкого цукру 
и вишньох добре вимишац и усипац 
до намасценей и помученей тепши, и 
печиц на 200˚C. Уполи упечени колач 
виняц зоз рерни, попущац вишнї и 
допечиц до конца. Охладзени колач 
посипац зоз мелким цукром. 
 

Марияна Джуджар 

ЖОВТИ КОЛАЧ ЗОЗ ВИШНЯМИ

НА ЗДОГАДОВAНЄ 
 
ВЛАДИМИР ПРОВЧИ  
(1946 - 2025) 

Першого новембра того року наполнєли ше 34 роки од шмерци 
нашого нєпрежалєного сина и брата Бориса Дороґхазия. 

 
Роки хтори прешли нє зменшую нашу боль же зме го страцели, 
Борис навше будзе у наших думкох и молитвох. Здогадованя на 
його младосц, ошмих, веселу шпиванку и любов ґу животу 
нєпреривно нас споминаю на чежку утрату з хтору жиєме. 

 
Погинул як горватски бранїтель, дал живот за нашу Горватску. 
Боль же зме го страцели жиє вєдно з нами и будзе жиц по конєц 

нашого живота. 
 

Родичи Силвестер и Иринка Дороґхази, и брат Томислав зоз 
фамелию.

Борис Дороґхaзи 
(горвaтски брaнїтель) 

(1968 - 1991)

НА ЗДОГАДОВАНЄ

Владимир Провчи народзени 15. 6. 1946. року у Миклошевцох при Вуковаре. Школовал ше 
у Сербиї, Горватскей и Словениї, а 1969. року дипломовал на Висшей медицинскей школи у 
Беоґрадзе. Робел у фаху на руководзацих местох у шпитальох, а 2007. року пошол до пензиї. 

Владимир Провчи  вецей як 20 бул предсидатель Културного дружтва Руснацох и Українцох 
„Рушняк“ Приморско-ґоранскей жупаниї. Дружтво „Рушняк“ од свойого снованя було член Союзу 
Русинох и Українцох РГ, 2014. року пременованого до Союзу Русинох РГ, зоз чиїх рамикох вишло 
2024. року и предлужело самостйно робиц на отримованю руского националного идентитету у РГ. 
През длугоки период Владимир Провчи бул член Предсидательства Союзу Русинох РГ и член ре-

дакциї Новей думки. 
Жил у Матульох при Опатиї, бул маляр и поета хтори писал  по руски.  

Як маляр представял  ше зоз своїма подобовима виставами на числених Союзових 
манифестацийох (Петровским дзвону, Дню Руснацох РГ, кулутурней манифестациї Миклошевци, 

на Подобових колонийох у Альмашу и индзей, а викладал и у других местох у РГ як и у 
иножемстве, у України, Словацкей, Сербиї итд.) А як поет представял ше на промоцийох своїх 

кнїжкох тиж так у рамикох Союзових манифестацийох. 
Зоз йоґо одходом Руска заєднїца у РГ страцела значного културного дїяча. 

За собу охабел ожалосцену супругу, сина, дзивку, унучата и праунучата. 
Вична му памят! 

Редакция Новей думки 




